
ტექნიკური რეგლამენტი - Xylella fastidiosa (Wells et al.) - ს ქვეყანაში შემოჭრისა და 
გავრცელების თავიდან აცილების სალიკვიდაციო ღონისძიებების დამტკიცების 

თაობაზე

მუხლი 1.

სურსათის/ცხოველის საკვების უვნებლობის, ვეტერინარიისა და მცენარეთა დაცვის 
კოდექსის 75-ე მუხლის მე-2 ნაწილის შესაბამისად, დამტკიცდეს თანდართული 
ტექნიკური რეგლამენტი - Xylella fastidiosa (Wells et al.) - ს ქვეყანაში შემოჭრისა და 
გავრცელების თავიდან აცილების სალიკვიდაციო ღონისძიებები“.

მუხლი 2.

დადგენილება ამოქმედდეს 2028 წლის  1 იანვრიდან.

პრემიერ - მინისტრი                                                                              ირაკლი კობახიძე



ტექნიკური რეგლამენტი -  Xylella fastidiosa (Wells et al.) - ს ქვეყანაში შემოჭრისა და 
გავრცელების თავიდან აცილების სალიკვიდაციო ღონისძიებები

თავი I

მუხლი 1. ზოგადი დებულებები

1. ტექნიკური რეგლამენტი  - Xylella fastidiosa (Wells et al.) - ს ქვეყანაში 
შემოჭრისა და გავრცელების თავიდან აცილების სალიკვიდაციო ღონისძიებები 
(შემდგომში - წესი) ადგენს Xylella fastidiosa (Wells et al.) - ს ქვეყანაში შემოჭრისა და 
გავრცელების თავიდან აცილებისათვის ფიტოსანიტარიული ზომების დაწესებას და 
შემოჭრის შემთხვევაში სალიკვიდაციო ღონისძიებების გატარებას.

2. ამ წესის მიზანია მავნე ორგანიზმის და მისი მასპინძელი მცენარეების მიმართ  
ღონისძიებების გატარება, რაც  გულისხმობს ქვეყნის შიგნით  მავნე ორგანიზმის:

ა) ადგილმდებარეობის და გავრცელების დასადგენად სისტემატიური გამოკვლევების 
ჩატარებას;

ბ) შემოჭრის, შემოტანისა და გავრცელების თავიდან აცილებას;

გ) გამოვლენის შემთხვევაში გავრცელების თავიდან აცილებას, კონტროლს და მისი 
აღმოფხვრის მიზნით შესაბამისი ფიტოსანიტარიული ზომების გატარებას.

3. ამ წესის მოქმედება ვრცელდება:

ა) ყველა იმ ბიზნესოპერატორზე, რომელიც ეწევა ამ წესის დანართი N1-ით 
„მცენარეების სია, რომლებიც მიმღებია მავნე ორგანიზმის ერთი ან მეტი ქვესახეობის 
მიმართ („მასპინძელი მცენარეები“)“ და დანართი N2-ის „ მცენარეების სია, რომლებიც 
მიმღებიანია მავნე ორგანიზმის განსაზღვრული ქვესახეობების მიმართ 
(„განსაზღვრული მცენარეები“) მასპინძელი მცენარეების წარმოებას, რეალიზაციას, 
გადამუშავებას, დისტრიბუციას ან/და სავაჭრო საქმიანობას საქართველოს 
კანონმდებლობით დადგენილი წესით;

ბ) სააგენტოზე – რომელიც  ახორციელებს მავნე ორგანიზმის წინააღმდეგ 
ღონისძიებების დაგეგმვასა და კოორდინაციას და  პასუხისმგებელია ამ წესით 
გათვალისწინებული მონიტორინგის, კონტროლისა და აღმოფხვრის ღონისძიებების 
აღსრულებაზე;

გ) ლაბორატორიაზე – რომელიც პასუხისმგებელია მავნე ორგანიზმის 
დიაგნოსტიკაზე, ლაბორატორიულ კვლევასა და იდენტიფიკაციაზე;



დ) სამსახურზე – რომელიც უზრუნველყოფს შემოსატანი მცენარეების 
ფიტოსანიტარულ - სასაზღვრო კონტროლს.

მუხლი  2. ტერმინთა განმარტება

1. ამ წესის მიზნებისთვის გამოყენებულ ტერმინებს აქვთ შემდეგი 
მნიშვნელობა:

ა) მავნე  ორგანიზმი - Xylella fastidiosa (Wells et al.) და მისი ნებისმიერი 
ქვესახეობა;

ბ) მასპინძელი მცენარე - ამ წესის დანართი N1 - ში ჩამოთვლილი  დასარგავად 
განკუთვნილი ყველა მცენარე, გარდა თესლისა, რომლებიც მიეკუთვნება ამავე 
დანართში ჩამოთვლილი მცენარეების გვარებს ან სახეობებს;

გ) განსაზღვრული მცენარე - ამ წესის დანართი N2-ში ჩამოთვლილი 
დასარგავად განკუთვნილი ყველა მცენარე, გარდა თესლისა, რომლებიც მიეკუთვნება 
ამავე დანართში ჩამოთვლილი მცენარეების გვარებსა და სახეობებს, და მიმღებია მავნე 
ორგანიზმის  კონკრეტული ქვესახეობის მიმართ;

დ) ვექტორი - Cicadomorpha-ს რიგის მწერები, რომლებსაც, მცენარეებზე 
გადააქვთ მავნე ორგანიზმი, ან/და ნებისმიერი სხვა მწერი, რომელსაც, არსებობს ეჭვი, 
რომ მცენარეებზე გადააქვს მავნე ორგანიზმი;

ე) სააგენტო - საქართველოს გარემოს დაცვისა და სოფლის მეურნეობის 
სამინისტროს საქვეუწყებო დაწესებულება საჯარო სამართლის იურიდიული პირი - 
სურსათის ეროვნული სააგენტო;

ვ) ცენტრი - საქართველოს გარემოს დაცვისა და სოფლის მეურნეობის 
სამინისტროს საჯარო სამართლის იურიდიული პირი - სოფლის მეურნეობის 
სამეცნიერო/კვლევითი ცენტრი;

ზ) სამსახური - საქართველოს ფინანსთა სამინისტროს საჯარო სამართლის 
იურიდიული პირი -     შემოსავლების სამსახური;

თ) ლაბორატორია -  საქართველოს გარემოს დაცვისა და სოფლის მეურნეობის 
სამინისტროს სახელმწიფო ლაბორატორია ან შესაბამისი აკრედიტაციის მქონე 
ლაბორატორია;

ი) გამოკვლევის დიზაინი/ გამოკვლევის ბარათი - სტრუქტურირებული 

ანკეტის კითხვარის ან კითხვების ნაკრების შექმნის პროცესი მავნე ორგანიზმის 

გავრცელებისა და მავნეობის შესახებ მონაცემების შესაგროვებლად. ის მოიცავს 



გამოკვლევის მიზნების დაგეგმვას, შესაბამისი კითხვების ტიპების შერჩევას, ნიმუშის 

ზომისა და მეთოდის განსაზღვრას და იმის განსაზღვრას, თუ როგორ შეგროვდება, 

გაანალიზდება და განიმარტება მონაცემები. ეფექტური გამოკვლევის დიზაინი/ 

გამოკვლევის ბარათი გადამწყვეტია სანდო და ვალიდური მონაცემების მისაღებად, 

რომელთა გამოყენება შესაძლებელია დასაბუთებული გადაწყვეტილებების 

მისაღებად და ღირებული ინფორმაციის შესაგროვებლად.

მუხლი 3. მავნე ორგანიზმის შემოტანისადმი დაწესებული აკრძალვები 

ქვეყანაში აკრძალულია მავნე ორგანიზმის  შემოტანა და გავრცელება. 

მუხლი 4. კონტროლის განმახორციელებელი ორგანოების კომპეტენციები 
ამ წესის შესრულებაზე კონტროლს კომპეტენციის ფარგლებში 

უზრუნველყოფენ:
ა)სააგენტო - სახელმწიფო კონტროლის განხორციელებისას;
ბ)სამსახური - საქართველოს საბაჟო საზღვარზე გადაადგილებისას,  ამ წესის და 

„ფიტოსანიტარიული სასაზღვრო-საკარანტინო და ვეტერინარული სასაზღვრო-
საკარანტინო კონტროლის განხორციელების წესის დამტკიცების თაობაზე“ 
საქართველოს მთავრობის 2019 წლის 20 სექტემბრის №463 დადგენილებით 
დამტკიცებული წესის შესაბამისად.

თავი II

მუხლი 5. ქვეყნის ტერიტორიის გამოკვლევა /მონიტორინგი მავნე ორგანიზმის 
გამოვლენის მიზნით 

1. ქვეყნის ტერიტორიაზე, მავნე ორგანიზმით დასნებოვნებაზე ეჭვის 
შემთხვევაში, მავნე ორგანიზმის არსებობის დასადგენად, სააგენტო ატარებს 
მასპინძელი მცენარეების და ნებისმიერი სხვა სახეობის მცენარის გამოკვლევებს / 
მონიტორინგს, რომელმაც  შეიძლება ასევე  მოიცვას ვექტორები.

2. აღნიშნული გამოკვლევები/ მონიტორინგი უნდა ჩატარდეს სააგენტოს მიერ 
ან სააგენტოს ზედამხედველობის ქვეშ.

3. ცენტრის მიერ ჩატარებული რისკის შეფასების საფუძველზე, ეს 
გამოკვლევები/მონიტორინგი, უნდა  ჩატარდეს  ღია გრუნტში, მათ შორის სასოფლო-



სამეურნეო სავარგულებზე,  მინდვრებში, ხეხილის ბაღებში, ვენახებში, ასევე 
სანერგეებში, საბაღე ცენტრებში და/ან სავაჭრო ცენტრებში, სადისტრიბუციო 
(სავაჭრო) ცენტრებში, ბუნებრივ არეალებსა  და სხვა შესაბამის ადგილებში.  თუ 
კლიმატური პირობების გამო, გარემოში მავნე ორგანიზმის  დამკვიდრება 
შუძლებელია, გამოკვევები უნდა ჩატარდეს მხოლოდ იმ ადგილებში, სადაც 
მასპინძელი მცენარეები იზრდება და წარმოადგენს მავნე ორგანიზმის გავრცელების 
რისკს.

4. ეს გამოკვლევები /მონიტორინგი უნდა მოიცავდეს ნიმუშების აღებას, 

დასარგავად განკუთვნილი მცენარეების და, საჭიროების შემთხვევაში, ვექტორების 

შემოწმებას. ევროპის სურსათის უვნებლობის ორგანოს  Xylella fastidiosa-ს 

სტატისტიკურად სანდო და რისკზე დაფუძნებული გამოკვლევების სახელმძღვანელო 

პრინციპების გათვალისწინებით, გამოკვლევის დიზაინი/ გამოკითხვის ბარათი და 

გამოყენებული  ნიმუშის აღების  სქემა უნდა იყოს საკმარისად სანდო მავნე 

ორგანიზმის გამოსავლენად.

5. იმ ტერიტორიაზე, სადაც მავნე ორგანიზმის არსებობა არ არის ცნობილი, 

მაგრამ მისი არსებობა დადასტურებულია ვექტორში, სააგენტო ატარებს 

გამოკვლევებს/მონიტორინგს დასნებოვნებული ვექტორის აღმოჩენის ადგილიდან 

სულ მცირე 400 მეტრის რადიუსში. ამასთანავე, დასნებოვნებაზე ეჭვის მიტანის 

შემთხვევაში, ის იღებს ნიმუშებს მასპინძელი და ნებისმიერი სხვა სახეობის 

მცენარეებიდან და შესამოწმებლად გადასცემს შესაბამისი აკრედიტაციის მქონე 

ლაბორატორიას.

6. ეს გამოკვლევები/ მონიტორინგი უნდა ჩატარდეს წლის შესაბამის დროს, 
მავნე ორგანიზმის გამოვლენის შესაძლებლობის გათვალისწინებით, აღნიშნული 
მავნე ორგანიზმისა და მისი ვექტორების ბიოლოგიის, მასპინძელი მცენარეების 
არსებობის და ბიოლოგიის, აგრეთვე სააგენტოს მიერ შემუშავებული  მავნე 
ორგანიზმის გამოკვლევის ბარათში  მითითებული სამეცნიერო და ტექნიკური 
ინფორმაციის გათვალისწინებით.

7. მავნე ორგანიზმის  არსებობა მოწმდება სპეციალური მოლეკულური ტესტით. 
ეს ტესტი შერჩეულია დანართი N4-ის „Xylella fastidiosa-ს და მისი ქვესახეობების 
იდენტიფიკაციის ტესტები“ სიიდან. თუ მავნე ორგანიზმი გამოვლინდა იმ 



ტერიტორიაზე, რომელიც ოფიციალურად განსაზღვრული არ არის, შედეგი 
დამატებით უნდა დადასტურდეს. დასადასტურებლად ტარდება კიდევ ერთი 
მოლეკულური ტესტი, რომელიც მავნებლის გენომის სხვა ნაწილს ამოწმებს. ორივე 
ტესტი კეთდება იმავე მცენარის ნიმუშზე ან, საჭიროების შემთხვევაში, იმავე მცენარის 
ექსტრაქტზე.

8. დემარკირებულ ტერიტორიაზე, სადაც აღმოჩნდება  მავნე ორგანიზმით 
დასნებოვნებული მცენარე, თითოეული ასეთი მცენარის სახეობისთვის უნდა 
დადგინდეს მავნებლის ქვესახეობა. ქვესახეობის იდენტიფიკაცია ტარდება დანართი 
N4-ის „ბ“ ნაწილში ჩამოთვლილი მოლეკულური ტესტების გამოყენებით.

9. გამოკვლევის/მონიტორინგის შედეგების შესახებ ინფორმაციას სააგენტო 
აგროვებს, აღრიცხავს და ანგარიშგებას ახორციელებს სააგენტოს უფროსის ბრძანებით 
დამტკიცებული ფორმის შესაბამისად.

მუხლი 6. საგანგებო  სიტუაციების მართვის გეგმა 

1.    სააგენტო შეიმუშავებს     საგანგებო სიტუაციების მართვის გეგმას, 
რომლითაც განისაზღვრება:
ა) მავნე ორგანიზმის ლიკვიდაციის ღონისძიებები, როგორც დადგენილია ამ წესის   მე-
10 - მე-14  მუხლებით;

ბ) განსაზღვრული მცენარეების გადაადგილების პირობები ქვეყნის ტერიტორიაზე, 
როგორც დადგენილია ამ წესის 22-ე - 29-ე მუხლებით;

გ) განსაზღვრული მცენარეების და მასპინძელი მცენარეების ქვეყნის ტერიტორიაზე 
გადაადგილებისას ჩასატარებელი ოფიციალური შემოწმებები, როგორც დადგენილია 
ამ წესის 35-ე - 36-ე  მუხლებით; 

2.  სააგენტო შეიმუშავებს და საჭიროების შემთხვევაში ყოველი წლის 31 
დეკემბრამდე განაახლებს საგანგებო სიტუაციების მართვის გეგმას, რომელიც უნდა 
მოიცავდეს:

ა) საგანგებო სიტუაციების გეგმის განხორციელებაში ჩართული ორგანოების 
როლსა და პასუხისმგებლობას,  მავნე ორგანიზმის დადასტურებული ან საეჭვო 
არსებობის შემთხვევაში, კომპეტენტური ორგანოების (სააგენტოს, ცენტრის, 
ლაბორატორიის), დელეგირებული ორგანოების ან ჩართული ფიზიკური პირების, 
ლაბორატორიებისა და პროფესიონალი ოპერატორების მიერ განსახორციელებელი 
ქმედებების კოორდინაციას, მათ შორის, საჭიროების შემთხვევაში, მეზობელ 
სახელმწიფოებთან და ქვეყნებთან კოორდინაციას; 



ბ) კომპეტენტური ორგანოების წვდომას პროფესიონალი ოპერატორებისა და 
ფიზიკური პირების შენობებზე; 

გ) კომპეტენტური ორგანოების წვდომას  ლაბორატორიებზე, აღჭურვილობაზე, 
პერსონალზე, გარე ექსპერტიზასა და რესურსებზე, რომლებიც აუცილებელია მავნე 
ორგანიზმის სწრაფი და ეფექტური ლიკვიდაციისთვის ან საჭიროების შემთხვევაში 
ლოკალიზაციისთვის;

დ) ბიზნესოპერატორებისა და საზოგადოების ინფორმირებას მავნე ორგანიზმის  
წინააღმდეგ  გასატარებელი ღონისძიებების თაობაზე, თუ მავნე ორგანზმის არსებობა 
დადასტურებულია ან არსებობობს ეჭვი მისი არსებობის თაობაზე;  

ე) მავნე ორგანიზმის არსებობის შესახებ ინფორმაციის მოძიების ღონისძიებებს;

            ვ) ცენტრის მიერ  მავნე ორგანიზმის თაობაზე რისკის შფასებას;

            ზ) სააგენტოს მიერ რისკის მართვის ზომებს საქართველოს კანონმდებლობის 

მოთხოვნათა შესაბამისად;

            თ) ტერიტორიის დემარკაციას;

            ი) ვიზუალური დათვალიერების, ნიმუშის აღების და ლაბორატორიული 

შემოწმების მეთოდების აღწერის ოქმებს;

             კ) კომპეტენტური ორგანოების პერსონალის, საჯარო მოხელეების, 

ლაბორატორიების, პროფესიონალი ოპერატორების და სხვა პირების მომზადებას;

             ლ)  საგანგებო სიტუაციების მართვის გეგმის ინსტრუქციას, რომელსაც უნდა 

ჰქონდეს მეთოდური სახელმძღვანელოს ფორმა.

3. საგანგებო სიტუაციების მართვის გეგმაში ასევე უნდა აისახოს:

ა) მინიმალური რესურსები, რომლებიც უნდა გამოიყოს და პროცედურები, 
რომლებიც საჭიროა ამ დამატებითი რესურსების ხელმისაწვდომობისთვის  მავნე 
ორგანიზმის დადასტურებული ან საეჭვო არსებობის შემთხვევაში;

ბ) წესები, რომლებიც დეტალურად აღწერს იმ  მცენარეების მფლობელების 

იდენტიფიცირებას, რომელთა მცენარეებიც ექვემდებარება კერძო საკუთრებაში 

მყოფი ნაკვეთიდან გატანას/მოცილებას მცენარეთა გატანის/მოცილების 

თანმიმდევრობისა და კერძო საკუთრებაში შესვლის პროცედურებს.



თავი III. დემარკირებული ტერიტორიები

მუხლი 7. დემარკირებული ტერიტორიების დადგენა

1.  იმ შემთხვევაში, თუ:

ა) მცენარეებში მავნე ორგანიზმის არსებობა ოფიციალურად დადასტურდება, 
ცენტრის მიერ ჩატარებული მავნე ორგანიზმის  რისკის შეფასებისა და სამეცნიერო 
დასკვნის საფუძველზე,    სააგენტო  დაადგენს დემარკირებულ ტერიტორიას;

ბ) დადასტურებულია   მავნე ორგანიზმის მხოლოდ ერთი ან მეტი კონკრეტული 
ქვესახეობის არსებობა, სააგენტოს შეუძლია ტერიტორიის დემარკაცია მხოლოდ ამ 
ქვესახეობებთან მიმართებაში;

გ) მიმდინარეობს ქვესახეობის არსებობის დადგენა, სააგენტომ უნდა მოახდინოს 
ტერიტორიის დემარკაცია მავნე ორგანიზმისა და მისი ყველა შესაძლო ქვესახეობის 
მიმართ.

2. დემარკირებული ტერიტორია უნდა შედგებოდეს დასნებოვნებული ზონისა 
და ბუფერული ზონისგან.

3. დასნებოვნებული ზონის რადიუსი მავნე ორგანიზმით დასნებოვნებული  
მცენარის გარშემო უნდა იყოს სულ მცირე 50 მ.

4. დასნებოვნებული ზონის ირგვლივ, ბუფერული ზონის სიგანე უნდა იყოს 
სულ მცირე: 

ა) 2,5 კმ, დასნებოვნებულ ზონაში  ამ წესის მე-10 - მე-14 მუხლებით 
განსაზღვრული სალიკვიდაციო ღონისძიებების გასატარებლად;

ბ) 5 კმ,  დასნებოვნებულ ზონაში ამ წესის მე-15 – მე-20 მუხლებში მითითებული 
ლოკალიზაციის  ღონისძიებების გასატარებლად.

მუხლი 8. გამონაკლისები დემარკირებული ტერიტორიების დადგენაზე

 1. გამონაკლისის სახით, დასნებოვნებული ზონის გარშემო შექმნილი 
ბუფერული ზონა შეიძლება შემცირდეს არანაკლებ 1 კმ სიგანემდე, თუ არსებობს 
მაღალი ხარისხის საფუძველი იმის დასაჯერებლად, რომ მავნე ორგანიზმის 
თავდაპირველად გამოჩენას, მისი შემდგომი გავრცელება არ მოჰყოლია და თუ 
დაკმაყოფილებულია ყველა შემდეგი პირობა: 



 ა) დასნებოვნებულ ზონაში არსებული ყველა განსაზღვრული მცენარიდან, 
მათი სიჯანსაღის მდგომარეობის მიუხედავად, დაუყოვნებლივ იქნა აღებული 
ნიმუშები, ხოლო განსაზღვრული მცენარეები გატანილი/მოცილებული;

            ბ) სალიკვიდაციო ღონისძიებების გატარების შემდეგ, დასნებოვნებულ ზონაში 
მავნე ორგანიზმით დასნებოვნებული სხვა მცენარეები არ იქნა გამოვლენილი წლის 
განმავლობაში სულ მცირე ერთხელ ჩატარებული  ოფიციალური გამოკვლევის 
საფუძველზე,  მავნე ორგანიზმის გამოკვლევის ბარათის გათვალისწინებით;

            გ) მავნე რგანიზმის იდენტიფიცირებიდან პირველი წლის განმავლობაში 
დასნებოვნებული ზონის გარშემო, სულ მცირე 2,5 კმ სიგანის ზონაში,სულ მცირე 
ერთხელ მაინც,  ჩატარდა გამოკვლევა/მონიტორინგი,  რომელმაც აჩვენებს, რომ  მავნე 
ორგანიზმი ამ ზონაში არ არის გამოვლენილი. სააგენტო ვალდებულია ამ ზონაში 
არსებული მასპინძელი მცენარეებიდან აიღოს  და გამოიკვლიოს ნიმუშები. ამ მიზნით, 
და მავნე ორგანიზმის სტატისტიკურად დასაბუთებული და რისკზე დაფუძნებული 
გამოკვლევების შესახებ მონიტორინგის სახელმძღვანელო პრინციპების 
გათვალისწინებით, გამოკვლევის დიზაინი და ნიმუშის აღების სქემა უნდა იძლეოდეს 
დასნებოვნებული მცენარეების 1%-იანი გავრცელების დონის იდენტიფიცირების 
შესაძლებლობას სულ მცირე 90%-იანი სანდოობით, იმის გათვალისწინებით, რომ 
დასნებოვნებული მცენარეების გარშემო, პირველი 400 მ-ის რადიუსი უფრო მაღალი 
რისკის შემცველია, ვიდრე აღნიშნული ტერიტორიის სხვა ნაწილი;

             დ) ვექტორის ფრენის სეზონის განმავლობაში ორჯერ ჩატარებული 
გამოკვლევისა  და ფიტოსანიტარიული ზომების საერთაშორისო სტანდარტის 
შესაბამისად, გატარებული სალიკვიდაციო ღონისძიებების საფუძველზე, 
დასნებოვნებულ ზონაში და მის უშუალო სიახლოვეს,  მავნე ორგანიზმის გადამტანი 
ვექტორი არ იქნა დაფიქსირებული. აღნიშნულმა გამოკვლევამ უნდა დაადასტუროს,   
რომ მავნე ორგანიზმის ბუნებრივი გავრცელება გამორიცხულია.

               2. გამონაკლისის სახით, სააგენტოს შეუძლია დაუყოვნებლივ არ დაადგინოს 
დემარკირებული ტერიტორია, თუ დაკმაყოფილებულია  შემდეგი პირობები:

              ა) არსებობს მტკიცებულება, რომ მავნე ორგანიზმი შემოტანილი იქნა 

ტერიტორიაზე იმ მცენარეებთან ერთად, რომლებზეც ის იქნა აღმოჩენილი, ან რომ 

მავნე ორგანიზმი აღმოჩნდა იმ ადგილას, სადაც უზრუნველყოფილია ამ მავნე 

ორგანიზმის ვექტორებისგან ფიზიკური დაცვა;  
 

               ბ) ინსპექტირების შედეგები მიუთითებს, რომ ეს მცენარეები 
დასნებოვნებული იყო შესაბამის ტერიტორიაზე შემოტანამდე;



               გ) ამ მცენარეების მიმდებარე ტერიტორიაზე ჩატარებული გამოკვლევის 
საფუძველზე, არ გამოვლენილა მავნე ორგანიზმის ვექტორები. 

                3. ამ მუხლის მე-2 პუნქტში მითითებულ შემთხვევაში, სააგენტო 
ვალდებულია იმ ტერიტორიაზე, სადაც ადრე დადასტურდა მავნე ორგანიზმის 
არსებობა, სულ მცირე 1 წლის განმავლობაში, ჩაატაროს ყოველწლიური გამოკვლევა 
და დაადგინოს დასნებოვნდა თუ არა სხვა მცენარეები და საჭიროა თუ არა შემდგომი 
ზომების მიღება.

               4. ამ მუხლის პირველი პუნქტის „ა“ ქვეპუნქტში მითითებული აღებული 
ნიმუშების შემოწმება უნდა მოხდეს ამ წესის დანართი N4-ში ჩამოთვლილი 
მოლეკულური ტესტებიდან ერთ-ერთის გამოყენებით. გამოკვლევის დიზაინი და 
ნიმუშის აღების სქემა უნდა იძლეოდეს დასნებოვნებული მცენარეების 1%-იანი 
არსებობის დადასტურების შესაძლებლობას სულ მცირე 90%-იანი სანდოობით.

მუხლი 9. დემარკირებული ტერიტორიების სტატუსის გაუქმება
           1.თუ ამ წესის მე-13  მუხლში მითითებული გამოკვლევების საუძველზე, მავნე 
ორგანიზმი დემარკირებულ ტერიტორიაზე ოთხი წლის განმავლობაში არ 
გამოვლინდა, ეს დემარკაცია შეიძლება გაუქმდეს.

           2. პირველი პუნქტიდან გამონაკლისის სახით, თუ სააგენტო ბუფერულ ზონას 
შეამცირებს არანაკლებ 1 კმ სიგანემდე,  მას შეუძლია გააუქმოს დემარკირებული 
ტერიტორია მისი დადგენიდან 12 თვის შემდეგ, თუ დაკმაყოფილებულია შემდეგი 
ორი პირობა:

           ა) ამ წესის მე-8 მუხლი პირველი პუნქტის   შესაბამისად მიღებული ზომების 
შედეგად, მაღალი დონის სარწმუნოობით მიიჩნევა, რომ მავნე ორგანიზმის 
თავდაპირველი არსებობა ლოკალური შემთხვევა იყო და შესაბამის დემარკირებულ 
ტერიტორიაზე შემდგომი გავრცელება არ მომხდარა;

           ბ) პრაქტიკულად, დემარკაციის გაუქმების სამუშაოების დაწყებამდე, ცოტა 
ხნით ადრე დემარკირებულ ტერიტორიაზე ჩატარდა ოფიციალური ტესტირება, მავნე 
ორგანიზმის  გამოკვლევის ბარათის გათვალისწინებით. ამ მიზნით, და მავნე 
ორგანიზმის სტატისტიკურად სანდო და რისკზე დაფუძნებული კვლევების შესახებ 
სააგენტოს სახელმძღვანელო მითითებების გათვალისწინებით, გამოკვლევის 
დიზაინი და ნიმუშის აღების  სქემა უნდა იძლეოდეს დასნებოვნებული მცენარეების 
1%-იანი გავრცელების დონის  იდენტიფიცირების  შესაძლებლობას, სულ მცირე 95%-
იანი სანდოობით.
           3. იმ შემთხვევაში თუ ამ მუხლის მე-2 პუნქტის შესაბამისად გაუქმებულია 
დემარკაცია, განსაზღვრული მცენარეები, რომლებიც დემარკირებული ტერიტორიაზე 
იზრდება, მომდევნო ორი წლის განმავლობაში ექვემდებარება ინტენსიურ 



გამოკვლევას. ამ მიზნით, მავნე ორგანიზმის სტატისტიკურად სანდო და რისკზე 
დაფუძნებული გამოკვლევის შესახებ სააგენტოს სახელმძღვანელო პრინციპების 
გათვალისწინებით, გამოკვლევის დიზაინი და ნიმუშის აღების სქემა უნდა იძლეოდეს 
დასნებოვნებული მცენარეების 1%-იანი არსებობის დადასტურების შესაძლებლობას 
სულ მცირე 80%-იანი სანდოობით.

თავი IV
სალიკვიდაციო ღონისძიებები

მუხლი 10. მცენარეების გატანა/მოცილება შემდგომი განადგურების მიზნით

1.სააგენტოს ზედამხედველობით, ნაკვეთის მფლობელი ფიზიკური ან/და 
იურიდიული პირის მიერ, დასნებოვნებული ზონიდან,  შემდგომი განადგურების 
მიზნით, დაუყოვნებლივ უნდა იქნეს გატანილი/მოცილებული:

ა) მავნე ორგანზმით დასნებოვნებული მცენარეები;

ბ) მცენარეები, რომლებსაც აღენიშნებათ დასნებოვნების სიმპტომები, ან არსებობს 
ეჭვი,  რომ ისინი დასნებოვნებულია ამ მავნე ორგანიზმით;

გ) იმ სახეობის მცენარეები, რომელსაც მიეკუთვნებიან დასნებოვნებული მცენარეები, 
მათი სიჯანსაღის სტატუსის მიუხედავად;

დ) სხვა სახეობის მცენარეები, რომლებიც დემარკირებული ტერიტორიის სხვა 
ნაწილებში დასნებოვნებულად იქნა ცნობილი;

ე) განსაზღვრული  მცენარეები, გარდა „გ“ და „დ“ ქვეპუნქტებში მითითებული 
მცენარეებისა, რომლებიც დაუყოვნებლივ არ დაექვემდებარა ნიმუშების აღებას და 
მოლეკულურ შემოწმებას;

2. პირველი პუნქტის „ე“ ქვეპუნქტში მითითებული განსაზღვრული მცენარეები, 
რომლებზეც ლაბორატორიული გამოკვლევების შედეგად არ დადასტურდა მავნე 
ორგანიზმის არსებობა, არ საჭიროებს გატანას/მოცილებას; 

3.    „ე“ ქვეპუნქტიდან გამონაკლისის სახით, სააგენტოს შეუძლია დაუყოვნებლივ არ 
აიღოს ნიმუშები და არ დაუქვემდებაროს ტესტირებას ის განსაზღვრული მცენარეები, 
რომლებიც ამ პუნქტის „ე“ ქვეპუნქტის შესაბამისად ჩატარებული ნიმუშების აღებისა 
და შემოწმების შედეგების და ამ წესის მე-13 მუხლით გათვალისწინებული 
გამოკვლევების საფუძველზე, აღნიშნულ დემარკირებულ ტერიტორიაზე  ბოლო 2 
წლის განმავლობაში არ დასნებოვნებულა მავნე ორგანიზმით. თუმცა, ეს მცენარეები 
უნდა დაექვემდებარონ ამ წესის მე-13 მუხლის შესაბამისად ყოველწლიურ 
გამოკვლევას/მონიტორინგს.



4. ამ მუხლის პირველ პუნქტში მითითებული მცენარეების გატანისას/მოცილებისას, 
სააგენტო ვალდებულია გაატაროს ყველა საჭირო ფიტოსანიტარიულ ზომა  და თავისი 
ზედამზედველობის ქვეშ,  ორგანიზება გაუწოს მცენარეთა გატანას/მოცილებას, რათა 
თავიდან იქნეს აცილებული მავნე ორგანიზმის ან მისი ვექტორის შემდგომი 
გავრცელება.

5.   პირველი პუნქტის „ბ“, „გ“ და „დ“ ქვეპუნქტებიდან გამონაკლისის სახით, 
სააგენტოს შეუძლია გადაწყვიტოს, არ გაიტანოს/არ მოაცილოს ცალკეული 
განსაზღვრული მცენარეები, რომლებიც ოფიციალურად არის მიჩნეული 
განსაკუთრებული ღირებულების მქონე მცენარეებად (ისტორიული, კულტურული ან 
გარემოსდაცვითი ღირებულება) იმ პირობით, რომ:

ა) აღნიშნული განსაზღვრული მცენარეები ექვემდებარება ყოველწლიურ 
ინსპექტირებას, ნიმუშების აღებას და ლაბორატორიულ ტესტირებას ამ წესის 
დანართი N4- ში ჩამოთვლილი მოლეკულური ტესტებიდან ერთ-ერთი ტესტით და 
დადასტურებულია, რომ ისინი არ არიან დასნებოვნებული მავნე ორგანიზმით;

ბ) ინდივიდუალური განსაზღვრული მცენარეები ან მათი მიმდებარე ტერიტორია 
ექვემდებარება სათანადო ფიტოსანიტარულ დამუშავებას ეფექტური ქიმიური, 
ბიოლოგიური ან მექანიკური მეთოდებით, მავნე ორგანიზმის ვექტორის პოპულაციის 
წინააღმდეგ, მისი განვითარების ყველა ფაზაში, ადგილობრივი პირობების 
გათვალისწინებით.

მუხლი 11. მავნე ორგანიზმის  ვექტორების საწინააღმდეგო კონტროლის ზომები

1. სააგენტო ვალდებულია:

        ა) მისი ზედამხედველობის ქვეშ, დასნებოვნებულ ზონაში, განახორციელოს 
სათანადო ფიტოსანიტარიული ზომები ვექტორის პოპულაციის წინააღმდეგ მათი 
განვითარების ყველა ფაზაში. აღნიშნული ფიტოსანიტარიული ზომები უნდა 
განხორციელდეს ვექტორების ფრენის სეზონზე, ამ წესის მე-10 მუხლის პირველ 
პუნქტში მითითებული მცენარეების გატანის/მოცილების პროცესში. 
ფიტოსანიტარიული ზომები უნდა მოიცავდეს ეფექტურ ქიმიურ, ბიოლოგიურ ან 
მექანიკურ მეთოდებს ადგილობრივი პირობების გათვალისწინებით;

ბ) მავნე ორგანიზმის ვექტორის პოპულაციის კონტროლისათვის, მისი განვითარების 
ყველა ფაზაში, წლის ყველაზე შესაფერის დროს, შესაბამისი მცენარეების 
გატანის/მოცილების მიუხედავად,  გამოიყენოს:

ბ.ა) ფიტოსანიტარიული ზომები   დასნებოვნებულ ზონასა და ბუფერულ ზონაში;



ბ.ბ) კონტროლის ზომები სხვა ადგილებში, გარდა სასოფლო-სამეურნეო 
სავარგულებისა, სულ მცირე, დასნებოვნებულ ზონაში.

2. ამ მუხლის „ა“ ქვეპუნქტში მითითებული  ფიტოსანიტარიული ზომები და „ბ“  
ქვეპუნქტში მითითებული კონტროლის ზომები უნდა მოიცავდეს ვექტორების 
წინააღმდეგ შესაბამის ეფექტურ ქიმიურ, ბიოლოგიურ ან მექანიკურ მეთოდებს, 
ადგილობრივი პირობების გათვალისწინებით.

მუხლი 12. მცენარეების განადგურება

1. სააგენტოს ზედამხედველობით, ნაკვეთის მფლობელი ფიზიკური ან იურიდიული 
პირის მიერ ამ წესის მე-10 მუხლის პირველ პუნქტში   მითითებული მცენარეები და 
მცენარეთა ნაწილები უნდა განადგურდეს ისე, რომ არ მოხდეს მავნე ორგანიზმის 
გავრცელება ადგილზე, ან დასნებოვნებულ ზონაში ამ მიზნით გამოყოფილ ადგილას, 
ან იმ პირობით, რომ ამ ადგილიდან განადგურებისათვის განკუთვნილ უმოკლეს 
მანძილამდე, მცენარეები ან მცენარეთა ნაწილები დაფარული იქნება ვექტორებისგან 
დამცავი ბადით.

2. სააგენტოს შეუძლია, მავნე ორგანიზმის გავრცელების რისკის დონის 
გათვალისწინებით, გადაწყვიტოს, შემოიფარგლოს მხოლოდ ტოტებისა და 
ფოთლების განადგურებით და შესაბამისი მცენარე დაექვემდებაროს 
ფიტოსანიტარიულ ზომებს, როგორც ეს მითითებულია ამ წესის მე-11 მუხლის 
პირველ პუნქტში ამ მცენარეების ფესვთა სისტემა უნდა იქნეს ამოძირკვული, ან 
დამუშავდეს შესაბამისი ფიტოსანიტარიული ზომებით, რათა თავიდან იქნეს 
აცილებული მისი ხელახალი აღმოცენება.

3. ცენტრის მიერ რისკის შეფასების საფუძველზე, სააგენტო უფლებამოსილია მიიღოს 
გადაწყვეტილება მხოლოდ მცენარის ტოტებისა და ფოთლების განადგურების 
შესახებ, ხოლო მერქანი დაუქვემდებაროს ამ წესის მე-11 მუხლის პირველი პუნქტით 
გათვალისწინებულ ფიტოსანიტარიულ დამუშავებას. მცენარის ფესვთა სისტემა უნდა 
იქნეს ამოძირკვული ან მოახდინონ მისი დევიტალიზაცია სათანადო 
ფიტოსანიტარიულად დამუშავების გზით, ხელახალი აღმოცენების თავიდან 
ასაცილებლად.

4.თუ სააგენტო მიიღებს გადაწყვეტილებას მერქნის განადგურებისგან თავის 
არიდების შესახებ, იგი ვალდებულია დოკუმენტურად დაადასტუროს (დაამოწმოს), 
რომ მერქანი სრულად არის გაწმენდილი ფოთლებისა და ტოტებისგან.

5. სააგენტოს, რისკის დონიდან გამომდინარე, შეუძლია მიიღოს გადაწყვეტილება 
განადგურდეს მხოლოდ მცენარის ტოტები და ფოთლები, ხოლო დარჩენილი მერქანი 



დაექვემდებაროს ამ წესის მე-11 მუხლის პირველი პუნქტით გათვალისწინებულ 
ფიტოსანიტარიულ დამუშავებას. მცენარის ფესვთა სისტემა უნდა იქნეს ამოღებული 
ან გაუვნებელყოფილი (დევიტალიზებული), სათანადო ფიტოსანიტარიული 
დამუშავების მეშვეობით, რათა თავიდან იქნას აცილებული ხელახალი ამონაყარის 
განვითარება.“

მუხლი 13. დემარკირებული ტერიტორიის ყოველწლიური 
ზედამხედველობა/მონიტორინგი

1. მთელ დემარკირებულ ტერიტორიაზე, სააგენტო ამ წესის მე-5 მუხლის მე-5 
და მე-6 პუნქტების შესაბამისად, ახორციელებს ყოველწლიურ მონიტორინგს მავნე 
ორგანიზმის არსებობის დადასტურების ან არდადასტურების მიზნით და 
ითვალისწინებს სააგენტოს მიერ მავნე ორგანიზმის გამოკვლევის ბარათში 
მითითებულ ინფორმაციას.

          2. დასნებოვნებულ ზონებში, სააგენტოს უფლებამოსილმა პირმა უნდა აიღოს 
ნიმუშები და შეამოწმოს მასპინძელი მცენარეები, მათ შორის ის განსაზღვრული 
მცენარეები, რომლებიც არ არის გატანილი/მოცილებული დასნებოვნებული ზონიდან 
ამ წესის  მე-10 მუხლის პირველი პუნქტის შესაბამისად. ამ მიზნით, და მავნე 
ორგანიზმის სტატისტიკურად სანდო და რისკზე დაფუძნებული გამოკვლევების 
შესახებ სააგენტოს სახელმძღვანელო პრინციპების გათვალისწინებით, გამოკვლევის 
დიზაინი და ნიმუშების აღების სქემა უნდა იძლეოდეს დასნებოვნებული მცენარეების 
0,5%-იანი გავრცელების დონის იდენტიფიცირებას, სულ მცირე  90%-იანი სანდოობის 
მაჩვენებელით. 

          3. ბუფერულ ზონაში, სააგენტოს უფლებამოსილმა პირმა უნდა აიღოს ნიმუშები 
და შემდგომი ტესტირებისა და დიაგნოსტიკისათვის გადსცეს ლაბორატორიას;  
შეამოწმოს მასპინძელი მცენარეები და ასევე სხვა მცენარეები, რომლებიც ავლენენ 
შესაძლო დასნებოვნების სიმპტომებს ან არსებობს ეჭვი, რომ ისინი ამ მავნე 
ორგანიზმით არიან დასნებოვნებულნი. ამ მიზნით, და მავნე ორგანიზმის 
სტატისტიკურად სანდო და რისკზე დაფუძნებული გამოკვლევების შესახებ 
სააგენტოს სახელმძღვანელო პრინციპების გათვალისწინებით, გამოკვლევის დიზაინი 
და ნიმუშის აღების სქემა უნდა იძლეოდეს დასნებოვნებული მცენარეების 1%-იანი 
არსებობის დადასტურების შესაძლებლობას სულ მცირე 90%-იანი სანდოობით. 
ამასთან, განსაკუთრებული ყურადღება უნდა დაეთმოს დასნებოვნებული ზონიდან 
400 მეტრამდე რადიუსის ტერიტორიას, რომელსაც უფრო მაღალი რისკი აქვს.

        4. სააგენტო ასევე ახორციელებს დემარკირებულ ტერიტორიაზე არსებულ 
ვექტორებში მავნე ორგანიზმის მონიტორინგს, ვექტორების მიერ დაავადების 
გავრცელების რისკისა და ამ წესის მე-11 მუხლის შესაბამისად გატარებული 
ღონისძიებების ეფექტიანობის შეფასების მიზნით.



მუხლი 14. სხვა შესაბამისი ზომები მავნე ორგანიზმის ლიკვიდაციისათვის

         1. სააგენტომ უნდა გაატაროს ნებისმიერი სხვა ზომა, რომელიც  ხელს უწყობს 
მავნე ორგანიზმის ლიკვიდაციას, ფიტოსანიტარიული ზომების საერთაშორისო 
სტანდარტის ISPM N9-ის შესაბამისად და უზრუნველყოფს ინტეგრირებული 
მიდგომის გამოყენებას  ISPM N14-ით დადგენილი პრინციპების შესაბამისად.

        2. სააგენტო ვალდებულია მიიღოს ზომები ნებისმიერი გართულების 
აღმოსაფხვრელად, რომელმაც შეიძლება ხელი შეუშალოს, გაართულოს  ან შეაფერხოს 
მავნე ორგანიზმის სალიკვიდაციო ღონისძიებები. კერძოდ, ისეთი ღონისძიებები, 
რომლებიც დაკავშირებულია ყველა დასნებოვნებული ან დასნებოვნებაზე საეჭვო 
მცენარის სათანადო ლიკვიდაციასთან, ან მათი ადგილმდებარეობის 
ხელმისაწვდომობასთან, საჯარო ან კერძო საკუთრების საკითხთან, ან მათზე 
პასუხისმგებელ ფიზიკურ ან იურიდიულ პირთან.

        3. სააგენტომ უნდა ჩაატაროს სათანადო გამოკვლევა დასნებოვნების კერის 
დასადგენად. მან უნდა მიაკვლიოს დასნებოვნებულ მასპინძელ მცენარეებს, მათ 
შორის იმ მცენარეებს, რომლებიც გადაადგილებული იყო დემარკირებული 
ტერიტორიის დადგენამდე და გაუზიაროს ინფორმაცია საქართველოს შესაბამის 
უწყებებს ან საერთაშორისო პარტნიორებს, იმისდა მიხედვით, თუ საიდან შემოვიდა 
ან სად გავიდა ეს მცენარეები.

თავი V
ლოკალიზაციის ღონისძიებები

მუხლი 15. ზოგადი დებულებები

სააგენტოს შეუძლია გადაწყვიტოს დასნებოვნებულ ზონაში სალიკვიდაციო 
ღონისძიებების ნაცვლად, ამ წესის მე-16 - მე-20 მუხლებით გათვალისწინებული 
ლოკალიზაციის ღონისძიებების გამოყენება.

მუხლი 16. დასნებოვნებული ზონიდან მცენარეეების გატანა/მოცილება 

          1. სააგენტოს ზედამხედველობით, ნაკვეთის მფლობელი ფიზიკური ან 
იურიდიული პირი ამ წესის მე-18  მუხლის მე-2 პუნქტში მითითებული 
მონიტორინგის საფუძველზე, გაიტანს/მოაცილებს ყველა  მცენარეს, რომლებიც 
დასნებოვნებული აღმოჩნდება მავნე ორგანიზმით.  

         2.აღნიშნული გატანა/მოცილება უნდა მოხდეს მავნე ორგანიზმის 
იდენტიფიცირებისთანავე, ან იმ შემთხვევაში თუ მავნე ორგანიზმი გამოვლინდება 
ვექტორის ფრენის სეზონის დაწყებამდე. სააგენტოს ზედამხედველობით, ნაკვეთის 



მფლობელი ფიზიკური ან იურიდიული პირის  მიერ  უნდა გატარდეს  ყველა საჭირო 
ზომა, რათა თავიდან იქნეს აცილებული  მავნე ორგანიზმის და მისი ვექტორის 
გავრცელება გატანის/მოცილების დროს და მის შემდეგ.

        3. ამ მუხლის პირველ პუნქტთან მიმართებაში გამონაკლისის სახით, სააგენტო 
უფლებამოსილია მიიღოს გადაწყვეტილება სამეცნიერო მიზნებისთვის, არ მოხდეს იმ 
მცენარეების გატანა/მოცილება, რომლებიც დასნებოვნებულია მავნე ორგანიზმით, იმ 
ადგილებში, სადაც მდებარეობს განსაკუთრებული კულტურული და სოციალური 
ღირებულების მქონე მცენარეები, როგორც ეს განსაზღვრულია  ამ წესის მე-18 მუხლის 
მე-2 პუნქტის „ბ“ ქვეპუნქტში.“

მუხლი 17. დასნებოვნებულ ზონაში მავნე ორგანიზმის ვექტორების წინააღმდეგ 
გასატარებელი ფიტოსანიტარიული ზომები 

         1. სააგენტო ვალდებულია გამოიყენოს შესაბამისი ფიტოსანიტარიული ზომები 
მავნე ორგანიზმის ვექტორის პოპულაციის ყველა ფაზის წინააღმდეგ ამ წესის მე-16 
მუხლის პირველ პუნქტში მითითებულ მცენარეებზე მათ გატანამდე/მოცილებამდე,  
კერძოდ, ვექტორების აქტიური ფრენის სეზონზე  და ამ წესის მე-16 მუხლის მე-2 
პუნქტში მითითებულ მცენარეთა ირგვლივ. ეს ფიტოსანიტარიული ზომები უნდა 
მოიცავდეს ვექტორების წინააღმდეგ ეფექტურ  ქიმიურ, ბიოლოგიურ ან მექანიკურ 
მეთოდებს, ადგილობრივი პირობების გათვალისწინებით.

        2. ამ წესის მე-18  მუხლის მე-2 პუნქტის „ა“ და „ბ“ ქვეპუნქტებში  მითითებულ 
ტერიტორიებზე, წლის ყველაზე შესაფერის დროს, სააგენტო მავნე ორგანიზმის 
ვექტორის პოპულაციის კონტროლისთვის გამოიყენებს შესაბამის ფიტოსანიტარიულ 
ზომებს ვექტორის განვითარების ყველა ფაზის დროს. ეს  ფიტოსანიტარიული ზომები 
უნდა მოიცავდეს ვექტორების წინააღმდეგ ეფექტურ ქიმიურ, ბიოლოგიურ ან 
მექანიკურ მეთოდებს, ადგილობრივი პირობების გათვალისწინებით.

       3. სააგენტო უზრუნველყოფს ფიტოსანიტარული და აგროტექნიკური 
ღონისძიებების ზედამხედველობასა და მონიტორინგს, რათა დაცული იყოს 
გარემოსდაცვითი უსაფრთხოების ნორმები და თავიდან იქნას აცილებული 
ვექტორების გადადინება მეზობელ, ჯანსაღ ტერიტორიებზე.

       4. სააგენტო უფლებამოსილია შეიმუშაოს და გამოაქვეყნოს „დასნებოვნებულ 
ზონებში მავნე ორგანიზმის ვექტორებთან ბრძოლის მეთოდოლოგიური 
სახელმძღვანელო“, რომელიც განსაზღვრავს კონკრეტულ დასაშვებ პრეპარატებს, 
გამოყენების ვადებსა და უსაფრთხოების წესებს ფერმერებისთვის.



მუხლი 18. დასნებოვნებული ზონების ყოველწლიური მონიტორინგი

1. სააგენტო, სულ მცირე, ამ მუხლის მე-2 პუნქტში მითითებული  
დასნებოვნებული ზონის ნაწილებში, იმ მცენარეების ირგვლივ, რომლებიც 
დასნებოვნებული ამოჩნდა მავნე ორგანიზმით, 50 მ-ის რადიუსის ფარგლებში აიღებს 
ნიმუშებს და ლაბორატორიას გადასცემს შესამოწმებლად:

ა) ყველა განსაზღვრულ მცენარეს, რომელიც მიეკუთვნება იმ სახეობებს, 
რომლებიც დასნებოვნებული აღმოჩნდა დემარკირებულ ტერიტორიაზე;

ბ) ყველა სხვა მცენარეს, რომლებიც ავლენენ მავნე ორგანიზმით შესაძლო 
დასნებოვნების სიმპტომებს ან არსებობს ეჭვი, რომ ეს მცენარეები დასნებოვნებულია 
მავნე ორგანიზმით.

2. სააგენტო, ყოველწლიური მონიტორინგის გზით, ყველაზე შესაფერის დროს 
ამოწმებს მავნე ორგანიზმის არსებობას, „მავნე ორგანიზმის გამოკვლევის ბარათში“ 
მითითებული ინფორმაციის გათვალისწინებით. ეს მონიტორინგი უნდა ჩატარდეს 
დასნებოვნებული ზონის შემდეგ ნაწილებში:

ა) ტერიტორიაზე, რომელიც მდებარეობს დასნებოვნებულ ზონასა და 
ბუფერულ ზონას შორის არსებული საზღვრიდან სულ მცირე 2 კმ-ის რადიუსში;

ბ) იმ მცენარეების  სიახლოვეს, რომლებიც იზრდება  ამ პუნქტის  „ა“ ქვეპუნქტში 
მითითებული ტერიტორიის ფარგლებს გარეთ და რომელთაც სააგენტო 
განსაზღვრავს, როგორც განსაკუთრებული კულტურული და სოციალური 
მნიშვნელობის მქონედ.

3. სააგენტო ვალდებულია, დასნებოვნებული ზონის ამ ნაწილებში, ამ წესის მე-
5 მუხლის მე-6 პუნქტის შესაბამისად, განახორციელოს დემარკირებულ 
ტერიტორიაზე გამოვლენილი დასნებოვნებული მასპინძელი მცენარეების 
სახეობებიდან ნიმუშების აღება და ლაბორატორიული შემოწმება. ამ მიზნით, მავნე 
ორგანიზმის სტატისტიკურად სანდო და რისკზე დაფუძნებული გამოკვლევების 
შესახებ სააგენტოს სახელმძღვანელო პრინციპების გათვალისწინებით, გამოკვლევის 
დიზაინი და ნიმუშების შერჩევის სქემა უნდა იძლეოდეს დასნებოვნებული 
მცენარეების 0,7%-იანი არსებობის სულ მცირე 90%-იანი სანდოობით 
იდენტიფიცირების საშუალებას. მან ასევე უნდა აიღოს ნიმუშები და 
ლაბორატორიულად შეამოწმოს ვექტორის პოპულაცია მავნე ორგანიზმის 
არსებობაზე.

4. ბუფერულ ზონებში, სააგენტომ უნდა აიღოს ნიმუშები და შეამოწმოს 
როგორც მასპინძელი მცენარეები, ასევე სხვა მცენარეები, რომლებზეც გამოვლენილია 
დასნებოვნების სიმპტომები, რაც შესაძლოა მიუთითებდეს აღნიშნული მავნე 



ორგანიზმით შესაძლო დასნებოვნებაზე, ან არსებობს ეჭვი, რომ აღნიშნული 
მცენარეები დასნებოვნებულია მავნე ორგანიზმით. ამ მიზნით, მავნე ორგანიზმის 
სტატისტიკურად სანდო და რისკზე დაფუძნებული გამოკვლევის შესახებ სააგენტოს 
სახელმძღვანელო პრინციპების გათვალისწინებით, სააგენტოს მიერ ჩატარებული 
გამოკვლევის დიზაინი და ნიმუშის აღების სქემა უნდა იძლეოდეს დასნებოვნებული 
მცენარეების 1%-იანი არსებობის  სულ მცირე 90%-იანი სანდოობით 
იდენტიფიცირების საშუალებას. იმ გარემოების გათვალისწინებით, რომ 
დასნებოვნებულ ზონებთან მომიჯნავე პირველი 400 მეტრი უფრო მაღალი რისკის 
შემცველია.

5. სააგენტომ უნდა განახორციელოს მავნე ორგანიზმის არსებობის 
მონიტორინგი ვექტორებში იმ დასნებოვნებული ზონის ნაწილებში, რომლებიც 
აღნიშნულია ამ მუხლის მე-2 პუნქტში, აგრეთვე ბუფერულ ზონაში, რათა 
განისაზღვროს ვექტორების მიერ შემდგომი გავრცელების რისკი და შეფასდეს ამ წესის 
მე-17 მუხლის შესაბამისად გამოყენებული ფიტოსანიტარული ზომების ეფექტურობა.

მუხლი 19. მცენარეების განადგურება

1. სააგენტოს ზედამხედველობით, ადგილზე (in situ)  ან დასნებოვნებულ 
ზონაში ამ მიზნით გამოყოფილ ახლომდებარე ადგილას უნდა მოხდეს მავნე 
ორგანიზმით დასნებოვნებული მცენარეების ან მცენარეთა ნაწილების განადგურება 
ისე, რომ თავიდან იქნეს აცილებული მავნე ორგანიზმის  გავრცელება.

2. სააგენტოს გადაწყვეტილებით, შეიძლება განადგურდეს მხოლოდ ტოტები 
და ფოთლები და  მერქნის  დამუშავება განხორციელდეს შესაბამისი 
ფიტოსანიტარიული ზომებით ამ წესის  მე-17 მუხლის პირველი პუნქტის თანახმად, 
თუ დაასკვნის, რომ ეს მცენარეები არ წარმოადგენენ რაიმე საფრთხეს მავნე 
ორგანიზმის  შემდგომი გავრცელებისთვის. ამ მცენარეების ფესვთა სისტემა უნდა 
ამოიძირკვოს ან მოხდეს მათი დევიტალიზაცია შესაბამისი ფიტოსანიტარიული 
ზომებით, რათა თავიდან იქნას აცილებული აღნიშნულ მცენარეთა ხელახალი 
აღმოცენება.

3. როდესაც სააგენტო გადაწყვეტს, არ გაანადგუროს ამ მუხლის მე-2 პუნქტში 
მითითებული მერქანი, მან უნდა შეამოწმოს, რომ ეს მერქანი თავისუფალია 
ფოთლებისა და ტოტებისგან. იგი ვალდებულია დაადასტუროს (დაამოწმოს), რომ 
მერქანი სრულად არის გაწმენდილი ფოთლებისა და ტოტებისგან.

მუხლი 20. მავნე ორგანიზმის ლოკალიზაციის  სხვა შესაბამისი ღონისძიებები



სააგენტომ უნდა მიიღოს ზომები ნებისმიერი ისეთი განსაკუთრებული გარემოების ან 
გართულების აღმოსაფხვრელად, რომელიც, შეიძლება ხელს უშლიდეს, აფერხებდეს 
ან აყოვნებდეს ლოკალიზაციის ღონისძიებების განხორციელებას, კერძოდ, იმ 
გარემოებებისა, რომლებიც დაკავშირებულია დასნებოვნებული ან დასნებოვნებზე 
საეჭვო ყველა მცენარის სათანადო განადგურებასთან, მათი ადგილსამყოფელის 
ხელმისაწვდომობასთან, საჯარო ან კერძო საკუთრებასთან, ან მათზე პასუხისმგებელ 
ფიზიკურ ან იურიდიულ პირთან.

თავი IV

განსაზღვრული მცენარეების დარგვა დასნებოვნებულ ზონაში

მუხლი 21. განსაზღრული მცენარეების დარგვის ნებართვა  დასნებოვნებულ ზონაში

დასნებოვნებულ ზონაში განსაზღვრული მცენარეების დარგვის ნებართვა  შეიძლება 
გასცეს სააგენტომ იმ შემთხვევაში თუ აღნიშნული განსაზღვრული მცენარეები:

           ა) მოყვანილია მავნე ორგანიზმისა და მისი ვექტორებისგან თავისუფალ, 
მწერებისგან დაცულ წარმოების ადგილებში;

            ბ) დარგულია ან დამყნობილია დასნებოვნებულ ზონებში, რომლებიც არ 
მიეკუთვნება ამ წესის მე-18  მუხლის მე-2 პუნქტის „ა“ ქვეპუნქტში მითითებული 
ტერიტორიას და სასურველია, რომ ისინი იყვნენ მავნე ორგანიზმის მიმართ  
რეზისტენტული ან ტოლერანტული ჯიშები, ან მიეკუთვნებოდნენ იმავე სახეობის 
მცენარეებს, რომლებიც მავნე ორგანიზმისგან თავისუფალ ზონაში ბოლო 2 წლის 
განმავლობაში ჩატარებული გამოკვლევების საფუძველზე, შემოწმდა და თავისუფალი 
აღმოჩნდა მავნე ორგანიზმისგან;

            გ)  მიეკუთვნება  იმავე სახეობის მცენარეებს, რომლებიც შემოწმებული იქნა და 
სულ მცირე, ბოლო ორი წლის განმავლობაში, ამ წესის მე-13  მუხლის შესაბამისად, 
ჩატარებული გამოკვლევის საფუძველზე, თავისუფალი აღმოჩნდა მავნე 
ორგანიზმისგან  და  კვლავ ირგვება  მავნე ორგანიზმის განადგურების მიზნით 
შექმნილ დასნებოვნებულ ზონებში;

           დ) გარდა „ბ“ ქვეპუნქტში მითითებული მცენარეებისა, შეიძლება დაირგას 
სამეცნიერო მიზნებისათვის, იმ პირობით, რომ ისინი დაირგვება ამ წესის მე-18 
მუხლის მე-2 პუნქტის „ა“ ქვეპუნქტში მითითებული ტერიტორიების გარეთ. 

თავი VII



განსაზღვრული მცენარეების ქვეყნის ტერიტორიაზე გადაადგილება

მუხლი 22.   დემარკირებული ტერიტორიიდან და შესაბამისი დასნებოვნებული 
ზონებიდან ბუფერულ ზონებში იმ განსაზღვრული მცენარეების გადაადგილება, 
რომლებიც მოყვანილია აღნიშნულ დემარკირებულ ტერიტორიაზე მდებარე 
ავტორიზებული წარმოების ადგილებში   

დემარკირებული ტერიტორიის ფარგლებში განლაგებულ წარმოების ადგილას 
გაზრდილი განსაზღვრული მცენარეების გატანა/მოცილება დემარკირებული 
ტერიტორიიდან და შესაბამისი დასნებოვნებული ზონებიდან ბუფერულ ზონებში, 
დასაშვებია მხოლოდ შემდეგი პირობების დაკმაყოფილების შემთხვევაში:

            ა) განსაზღვრული მცენარეები მთელი საწარმოო ციკლის განმავლობაში 
იზრდებოდა ამ წესის 27-ე მუხლის შესაბამისად ავტორიზებული წარმოების 
ადგილზე, ან იმყოფებოდა მასში სულ მცირე 1 წლის განმავლობაში;

           ბ) განსაზღვრული მცენარეების ზრდის მთელი პერიოდის განმავლობაში, 
აღნიშნულ ადგილზე არ გამოვლენილა არც მავნე ორგანიზმი და არც მისი ვექტორი; 

           გ) განსაზღვრული მცენარეები ექვემდებარება ფიტოსანიტარიულ ზომებს 
ვექტორის პოპულაციის წინააღმდეგ, მისი განვითარების ყველა ფაზაში წლის 
შესაბამის დროს, რათა შენარჩუნებულ იქნეს ვექტორისგან თავისუფალი მავნე 
ორგანიზმი. აღნიშნული ფიტოსანიტარიული ზომები, საჭიროების შემთხვევაში, 
უნდა მოიცავდეს ეფექტურ ქიმიურ, ბიოლოგიურ ან მექანიკურ მეთოდებს, 
ადგილობრივი პირობების გათვალისწინებით;

          დ) განსაზღვრული მცენარეები გადაიტანება დემარკირებულ ტერიტორიაზე ან 
მის ფარგლებში დახურული კონტეინერებით ან შეფუთვებით, რაც გამორიცხავს მავნე 
ორგანიზმით ან მისი რომელიმე ვექტორით დასნებოვნებას;

          ე) გადაადგილებამდე, განსაზღვრულ მცენარეებს, ჩაუტარდათ მოლეკულური 
ტესტირება მავნე ორგანიზმის არსებობაზე, ამ წესის დანართი N 4-ში მითითებული 
ტესტის გამოყენებით და ნიმუშების აღების ისეთი სქემის შესაბამისად, რომელიც 
იძლევა დასნებოვნებული მცენარეების 1 %-იანი გავრცელების დონის გამოვლენის 
შესაძლებლობას არანაკლებ 80 %-იანი სანდოობით.

მუხლი 23. დემარკირებული ტერიტორიიდან, აგრეთვე შესაბამისი  დასნებოვნებული 
ზონიდან ბუფერულ ზონებში, იმ განსაზღვრული მცენარეების გადაადგილება, 



რომელთა დასნებოვნება ამ დემარკირებულ ტერიტორიაზე არასდროს 
დადასტურებულა

დემარკირებული ტერიტორიიდან და შესაბამისი დასნებოვნებული ზონიდან 
ბუფერულ ზონებში იმ განსაზღვრული მცენარეების გადაადგილება, რომლებიც 
არასდროს აღმოჩენილა დასნებოვნებული ამ დემარკირებული ტერიტორიაზე, 
შეიძლება დაშვებული იყოს მხოლოდ იმ შემთხვევაში, თუ დაკმაყოფილებულია 
შემდეგი ყველა პირობა:

ა) განსაზღვრული მცენარეები მოყვანილია საქართველოს კანონმდებლობის 
შესაბამისად რეგისტრირებული ბიზნესოპერატორის ობიექტზე; 

ბ) განსაზღვრული მცენარეები მიეკუთვნება მცენარეთა იმ სახეობებს, 
რომლებიც მათი სასიცოცხლო ციკლის განმავლობაში  მოყვანილ იქნა დემარკირებულ 
ტერიტორიაზე და დემარკირებული ტერიტორიის შექმნიდან სამი წლის 
განმავლობაში ექვემდებარებოდნენ ამ წესის მე-13 - მე-18 მუხლებით 
გათვალისწინებულ გამოკვლევას და არასდროს ყოფილა მავნე ორგანიზმით 

გ) განსაზღვრული მცენარეები ექვემდებარება ვექტორის პოპულაციის 
წინააღმდეგ, ფიტოსანიტარიულ ზომებს მისი განვითარების  ყველა ფაზაში, წლის 
შესაბამის დროს, რათა შენარჩუნებულ იქნეს მავნე ორგანიზმის ვექტორისგან 
თავისუფალი მდგომარეობა. ეს ზომები, საჭიროების შემთხვევაში, უნდა მოიცავდეს  
ქიმიურ, ბიოლოგიურ ან მექანიკურ მეთოდებს, ადგილობრივი პირობების 
გათვალისწინებით;

დ) უშუალოდ გადაადგილებამდე, განსაზღვრული მცენარეების პარტიები 
დაექვემდებარა  ინსპექტირებას და ლაბორატორიაში მოლეკულურ ტესტირებას, 
ისეთი სქემის გამოყენებით, რომელიც სულ მცირე 95%-იანი სანდოობით ადგენს 
დასნებოვნებული  მცენარეების 1%-იანი არსებობის დადასტურების შესაძლებლობას;

ე)  უშუალოდ გადაადგილებამდე, განსაზღვრული მცენარეების პარტიები 
დაექვემდებარა ფიტოსანიტარიულ ზომებს მავნე ორგანიზმის  ყველა ვექტორის 
წინააღმდეგ.

მუხლი 24. დემარკირებული ტერიტორიიდან და შესაბამისი დასნებოვნებული 
ზონებიდან ბუფერულ ზონებში იმ განსაზღვრული მცენარეების გადაადგილება, 
რომლებიც მთელი საწარმოო ციკლის განმავლობაში in vitro იყო მოყვანილი ამ 
დემარკირებულ ტერიტორიაზე

დემარკირებული ტერიტორიიდან და შესაბამისი დასნებოვნებული ზონებიდან 
ბუფერულ ზონებში იმ განსაზღვრული მცენარეების გადაადგილება, რომლებიც  
მთელი საწარმოო ციკლის განმავლობაში აღნიშნულ დემარკირებულ ტერიტორიაზე, 



მოყვანილი იქნა  in vitro პირობებში დასაშვებია მხოლოდ იმ შემთხვევაში, თუ 
დაკმაყოფილებულია შემდეგი ყველა პირობა: 

ა) განსაზღვრული მცენარეები, მთელი საწარმოო ციკლის განმავლობაში, 
მოყვანილი იქნა ავტორიზებული წარმოების ადგილზე ამ წესის 27-ე მუხლის 
შესაბამისად;

ბ) განსაზღვრული მცენარეები გამრავლებულია გამჭვირვალე კონტეინერში, 
სტერილურ პირობებში და აკმაყოფილებს შემდეგ პირობებს:

ბ.ა,)თესლიდან არიან მოყვანილი;

ბ.ბ) გამრავლებულია სტერილურ პირობებში, დედა მცენარიდან, რომელიც 
მთელი სიცოცხლის მანძილზე იზრდებოდა მავნე ორგანიზმისგან თავისუფალ 
ტერიტორიაზე და შემოწმების შემდეგ მავნე ორგანიზმისგან თავისუფალი აღმოჩნდა;

ბ.გ)  გამრავლებულია სტერილურ პირობებში, დედა მცენარიდან, რომელიც 
იზრდებოდა ადგილზე, რომელიც აკმაყოფილებს ამ წესის 22-ე მუხლით დადგენილ 
მოთხოვნებს, შემოწმებულია და თავისუფალია მავნე ორგანიზმისგან. შემოწმება 
ჩატარდა ნიმუშის აღების ისეთი სქემის გამოყენებით, რომელიც საშუალებას იძლევა 
სულ მცირე, 95%-იანი სანდოობით გამოვლინდეს დასნებოვნებული მცენარეების 1%-
იანი არსებობა;

გ) გადაადგილდება დემარკირებული ტერიტორიაზე ან მის შიგნით, 
სტერილური გარემოს მქონე კონტეინერით, რაც გამორიცხავს მავნე ორგანიზმის მიერ 
ვექტორის მეშვეობით დასნებოვნების შესაძლებლობას.

მუხლი 25. დემარკირებული ტერიტორიიდან და შესაბამისი  დასნებოვნებული 
ზონიდან ბუფერულ ზონაში ვაზის („Vitis”) მოსვენებულ მდგომარეობაში მყოფი 
მცენარეების გადაადგილება, რომლებიც მათი სასიცოცხლო ციკლის სულ მცირე 
ნახევარი დროის   განმავლობაში იზრდებოდნენ ამ დემარკირებულ ტერიტორიაზე

დემარკირებული ტერიტორიიდან და შესაბამისი  დასნებოვნებული ზონიდან 
ბუფერულ ზონაში მოსვენების ფაზაში მყოფი იმ მცენარეების გადაადგილება, 
რომლებიც მათი სასიცოცხლო ციკლის სულ მცირე ნახევარი დროის  განმავლობაში, 
იზრდებოდნენ დემარკირებულ ტერიტორიაზე, შეიძლება დაშვებული იყოს მხოლოდ 
იმ შემთხვევაში თუ დაკმაყოფილდება შემდეგი პირობები:

ა) განსაზღვრული მცენარეები მოყვანილია საქართველოს კანონმდებლობის 
შესაბამისად რეგისტრირებული ბიზნესოპერატორის ტერიტორიაზე;



ბ) უშუალოდ გადაადგილებამდე, მცენარეებმა გაიარეს თერმოთერაპიული 
დამუშავება სამეცნიერო-კვლევითი ცენტრის უფლებამოსილი პირის ნებართვისა და 
მეთვალყურეობის ქვეშ, სადაც მოსვენების ფაზაში   მყოფი მცენარეები 45 წუთის 
განმავლობაში იყო ჩაძირული 500 C-მდე გაცხელებულ წყალში.

მუხლი 26. იმ განსაზღვრული მცენარეების გადაადგილება დასნებოვნებულ ზონაში, 
ბუფერულ ზონასა და ბუფერული ზონიდან შესაბამის დასნებოვნებულ ზონაში, 
რომლებიც თავიანთი სასიცოცხლო ციკლის ნახევარი დროის   განმავლობაში 
იზრდებოდნენ ამ დემარკირებულ ტერიტორიაზე

დასნებოვნებულ ზონებში, ბუფერულ ზონებში და ბუფერული ზონიდან შესაბამის 
დასნებოვნებულ ზონაში, იმ განსაზღვრული მცენარეების გადაადგილება, რომლებიც 
თავიანთი სასიცოცხლო ციკლის ნახევარი დროის   განმავლობაში იზრდებოდნენ ამ 
დემარკირებულ ტერიტორიაზე, შეიძლება დაშვებულ იქნეს მხოლოდ იმ შემთხვევაში 
თუ დაკმაყოფილებულია ყველა ქვემოთ ჩამოთვლილი პირობა:

ა) განსაზღვრული მცენარეები მოყვანილია საქართველოს კანონმდებლობის 
შესაბამისად რეგისტრირებული ბიზნესოპერატორის ტერიტორიაზე, და 
დასნებოვნებული ზონის შემთხვევაში, ეს ტერიტორია აკმაყოფილებს ამ წესის 21-ე 
მუხლის მოთხოვნებს; 

ბ) აღნიშნული ტერიტორია მავნე ორგანიზმის არსებობის დასადგენად, 
ექვემდებარება სააგენტოს მიერ ყოველწლიურად ნიმუშების აღებას და 
ლაბორატორიაში შემოწმებას, მავნე ორგანიზმის გამოკვლევის  ბარათში მოცემული 
ინფორმაციის გათვალისწინებით;

გ) ყოველწლიური ინსპექტირებისა და 
წარმომადგენლობითი/რეპრეზენტატიული ნიმუშის ლაბორატორიული შემოწმების 
შედეგები ადასტურებს მავნე ორგანიზმის არარსებობას;

დ) განსაზღვრული მცენარეები ექვემდებარება ფიტოსანიტარიულ ზომებს 
ვექტორის პოპულაციის წინააღმდეგ, მისი განვითარების ყველა ფაზაში, წლის 
შესაბამის დროს, რათა შენარჩუნდეს ვექტორის პოპულაციისგან თავისუფალი მავნე 
ორგანიზმი. ეს ფიტოსანიტარიული ზომები, საჭიროების შემთხვევაში, უნდა 
მოიცავდეს ეფექტურ ქიმიურ, ბიოლოგიურ ან მექანიკურ მეთოდებს, ადგილობრივი 
პირობების გათვალისწინებით;

ე) ბიზნესოპერატორმა ამ მცენარეების მიმღებ პირთან უნდა გააფორმოს 
დეკლარაცია, რომლის თანახმად, ეს მცენარეები ამ ზონიდან არ იქნება გატანილი.



მუხლი 27. წარმოების ადგილის ნებართვა 

 1. სააგენტოს შეუძლია ავტორიზაცია გასცეს წარმოების ადგილის თაობაზე ამ 
წესის 22-ე და 24-ე მუხლების მიზნებისათვის, მხოლოდ იმ შემთხვევაში, თუ  
წარმოების ადგილი აკმაყოფილებს შემდეგ ყველა პირობას:

ა) რეგისტრირებულია საქართველოს კანონმდებლობის შესაბამისად; 

ბ) ფიზიკურად დაცულია მავნე ორგანიზმისა და მისი ვექტორისგან;

გ) ყოველწლიურად ექვემდებარება სააგენტოს მიერ სულ მცირე ორჯერ 
ინსპექტირებას ყველაზე შესაფერის დროს. ბოლო შემოწმება უნდა მოიცავდეს 
განსაზღვრული მცენრეებიდან უშუალოდ გადაადგილებამდე ნიმუშის აღებას და 
ლაბორატორიაში შემოწმებას. 

              2. თუ ყოველწლიური ინსპექტირების დროს კომპეტენტური ორგანოები 
აღმოაჩენენ მავნე ორგანიზმის არსებობას ან ამ მუხლის პირველი პუნქტის „ბ“ 
ქვეპუნქტში მითითებული წარმოების ადგილი ფიზიკურად აღარ არის დაცული მავნე 
ორგანიზმისა და მისი ვექტორისგან, ისინი დაუყოვნებლივ გააუქმებენ წარმოების 
ადგილის ავტორიზაციას და დროებით შეაჩერებენ განსაზღვრული  მცენარეების 
გადაადგილებას შესაბამისი დემარკირებული ტერიტორიიდან და შესაბამისი 
დასნებოვნებული ზონიდან ბუფერულ ზონაში.

3. სააგენტო ადგენს და განაახლებს ყველა იმ ობიექტის სიას, რომელიც 
ავტორიზებულია ამ მუხლის პირველი პუნქტის შესაბამისად.

მუხლი 28. ქვეყნის ტერიტორიაზე იმ განსაზღვრული მცენარეების გადაადგილება, 
რომლებიც არასდროს გაზრდილა დემარკირებულ ტერიტორიაზე 

1. განსაზღვრული მცენარეები, რომლებიც არასდროს ყოფილა მოყვანილი  
დემარკირებულ ტერიტორიაზე, შეიძლება გადაადგილდეს ქვეყნის ტერიტორიაზე 
მხოლოდ იმ შემთხვევაში, თუ ისინი მოყვანილია წარმოების ადგილზე, რომელიც 
აკმაყოფილებს შემდეგ პირობებს:

ა) ის ეკუთვნის საქართველოს კანონმდებლობის შესაბამისად რეგისტრირებულ 
ბიზნესოპერატორს და ექვემდებარება სააგენტოს მიერ ყოველწლიურ ინსპექტირებას;

ბ) რისკის დონის შესაბამისად, ის ექვემდებარება მავნე ორგანიზმის არსებობაზე 
სააგენტოს მიერ ნიმუშების აღებას და ლაბორატორიაში შემოწმებას, ამ წესის დანართი 
N4-ში ჩამოთვლილი ტესტის გამოყენებით და მავნე ორგანიზმის გამოკვლევის  
ბარათში მოცემული ინფორმაციის გათვალისწინებით;



2. ამ მუხლის პირველი პუნქტიდან გამონაკლისის სახით, დასარგავი 
მცენარეები, გრდა Coffea L., Lavandula angustifolia Mill., Lavandula dentata L., Lavandula x 
intermedia Emeric ex Loisel., Lavandula latifolia Medik., Lavandula stoechas L., Nerium 
oleander L., Olea europaea L., Polygala myrtifolia L., Prunus dulcis (Mill.) D.A.Webb და Salvia 
rosmarinus Spenn.-ის თესლისა, ქვეყნის ტერიტორიაზე   შეიძლება მხოლოდ ერთხელ 
გადაადგილდნენ თუ დაკმაყოფილებული იქნება შემდეგი პირობები: 

ა) ისინი მოყვანილია ისეთ ადგილას, რომელიც ექვემდებარება სააგენტოს მიერ 
ყოველწლიურად ინსპექტირებას;

ბ) აღნიშნული ადგილი ექვემდებარება სააგენტოს მიერ მავნე ორგანიზმის 
არსებობაზე ნიმუშების აღებას და ლაბორატორიაში  შემოწმებას, მავნე ორგანიზმის 
გამოკვლევის  ბარათში მოცემული ინფორმაციის გათვალისწინებით და ნიმუშების 
აღების ისეთი სქემის გამოყენებით, რომელიც იძლევა დასნებოვნებული მცენარეების 
1%-იანი არსებობის  სულ მცირე 80%-იანი სანდოობით იდენტიფიცირების 
შესაძლებლობას.

მუხლი 29. წინასაბაზისო სადედე მცენარეების ან წინასაბაზისო მასალის 
გადაადგილება ქვეყნის ტერიტორიაზე, რომლებიც მოყვანილია დემარკირებული 
ტერიტორიის ფარგლებს გარეთ

წინასაბაზისო სადედე მცენარეები ან წინასაბაზისო მასალა, რომლებიც 
მიეკუთვნებიან Juglans regia L., Olea europaea L., Prunus amygdalus Batsch, P. amygdalus x 
P. persica, P. armeniaca L., P. avium (L.) L., P. cerasus L., P. domestica L., P. domestica x P. 
salicina, P. dulcis (Mill.) D.A. Webb, P. persica (L.) Batsch და P. salicina Lindley სახეობებს, 
მოყვანილია დემარკირებული ტერიტორიის ფარგლებს გარეთ და რომლებმაც 
სიცოცხლის ციკლის  სულ მცირე  ნაწილი გაატარეს მწერებისგან დაცული 
ნაგებობების გარეთ, ქვეყნის ტერიტორიაზე მათი გადაადგილება შესაძლებელია 
მხოლოდ იმ შემთხვევაში, თუ თან ახლავთ საქართველოს კანონმდებლობის 
მოთხოვნების შესაბამისი მცენარის პასპორტი და აკმაყოფილებენ შემდეგ პირობებს:

ა) ისინი სერტიფიცირებულია საქართველოს კანონმდებლობის შესაბამისად;

ბ) უშუალოდ გადაადგილებამდე, მავნე ორგანიზმის არსებობის თაობაზე 
გაიარეს ვიზუალური შემოწმება, ნიმუშების აღება და მოლეკულურ დონეზე 
ლაბორატორიული შემოწმება, ფიტოსანიტარიული ზომების საერთაშორისო 
სტანდარტების შესაბამისად.



მუხლი 30. მცენარის პასპორტი

1. ამ წესის 22-ე - 29-ე მუხლებში მითითებული მცენარეების ქვეყნის 
ტერიტორიაზე გადაადგილება დასაშვებია მხოლოდ იმ შემთხვევაში, თუ მათ თან 
ახლავს მცენარის პასპორტი საქართველოს კანონმდებლობის მოთხოვნათა  
შესაბამისად.  

2. ამ წესის 26-ე მუხლში მითითებული განსაზღვრული მცენარეების 
შემთხვევაში გამოყენებული უნდა იქნეს დამატებითი პირობები:

ა) მხოლოდ დასნებოვნებულ ზონებში გადაადგილებისას, მიკვლევადობის 
კოდის გვერდით უნდა განთავსდეს მითითება „Infected Zone – XYLEFA“;

ბ) ბუფერულ ზონაში ან ბუფერული ზონიდან დასნებოვნებულ ზონაში 
გადაადგილებისას, მიკვლევადობის კოდის გვერდით უნდა განთავსდეს მითითება 
„Buffer Zone – XYLEFA“.

თავი VIII

მასპინძელი მცენარეების შემოტანა ქვეყანაში

მუხლი 31. მასპინძელი მცენარეების შემოტანა  ქვეყნებიდან, სადაც მავნე ორგანიზმი 
არ არის გავრცელებული

მასპინძელი მცენარეების შემოტანა იმ ქვეყნებიდან, სადაც მავნე ორგანიზმის არსებობა 
არ არის დადასტურებული, დასაშვებია მხოლოდ შემდეგი პირობების სრულად 
დაცვით:

ა) გამომგზავნი ქვეყნის მცენარეთა დაცვის ეროვნულმა ორგანიზაციამ, 
სავალდებულო ინსპექტირების, ნიმუშების აღებისა და  ამ წესის დანართი N4-ში 
ჩამოთვლილი მოლეკულური ტესტირების შედეგების, ISPM N4-ის (მოთხოვნები 
მავნებლისაგან თავისუფალი ზონის დადგენის თაობაზე) შესაბამისად და მავნე 
ორგანიზმის სტატისტიკურად სანდო და რისკზე დაფუძნებული გამოკვლევების   
საფუძველზე, წერილობით უნდა დაუდასტუროს სააგენტოს, რომელიც თავის მხრივ 



აწვდის ინფორმაციას  სამსახურს, რომ მათ ქვეყანაში მავნე ორგანიზმი არ არის 
გავრცელებული;

ბ) ფიტოსანიტარიული სერტიფიკატის დამატებით დეკლარაციაში პირდაპირ 
უნდა იყოს მითითებული, რომ მოცემულ ქვეყანაში მავნე ორგანიზმი არ არის 
გავრცელებული;

გ) ფიტოსანიტარიული სერტიფიკატის დამატებით დეკლარაციაში ასევე უნდა 
აღინიშნოს, რომ მასპინძელი მცენარეები მოყვანილია ისეთ საწარმოო ობიექტში, 
რომელიც წარმოშობის ქვეყნის მცენარეთა დაცვის ეროვნული ორგანიზაციის მიერ 
ექვემდებარება ყოველწლიურ ინსპექტირებას, ნიმუშების აღებასა და ამ წესის 
დანართი N4-ში ჩამოთვლილი მეთოდებით ტესტირებას;

დ) Coffea L.-ის, Lavandula angustifolia Mill.-ის, Lavandula dentata L.-ის, Lavandula 
x intermedia Emeric ex Loisel.-ის, Lavandula latifolia Medik.-ის, Lavandula stoechas L.-ის,  
Nerium oleander L.-ის, Olea europaea L.-ის, Polygala myrtifolia L.-ის, Prunus dulcis (Mill.) 
D.A.Webb-ის და Salvia rosmarinus Spenn.-ის თესლის გარდა, დასარგავად 
განკუთვნილი მცენარეები იზრდებოდა ისეთ ნაკვეთზე, რომელსაც ყოველწლიურად 
ინსპექტირებას უტარებდა შემომტანი ქვეყნის მცენარეთა დაცვის ორგანიზაცია, 
რომელმაც რისკის დონიდან გამომდინარე, შესაბამის დროს აღნიშნულ მცენარეებზე 
მავნე ორგანიზმის არსებობის დადგენის მიზნით, მოახდინა ნიმუშის აღბა, 
ლაბორატორიული შემოწმება ამ წესის დანართი N4-ში ჩამოთვლილი ტესტებით და 
ნიმუშის აღების ისეთი სქემის გამოყენებით, რომელიც  აკმაყოფილებდა სულ მცირე 
80%-იანი სანდოობისა და 1%-იანი დასნებოვნების ზღვრის იდენტიფიცირების 
მოთხოვნებს;

ე) ქვეყანაში  შემოსვლისას, მასპინძელი მცენარეები შემოწმებულია სამსახურის 
მიერ  ამ წესის 36-ე მუხლის შესაბამისად და მავნე ორგანიზმის  არსებობა არ არის 
გამოვლენილი.

მუხლი 32. მასპინძელი მცენარეების შემოტანა დასნებოვნებული ქვეყნის მავნე 
ორგანიზმისაგან თავისუფალი ტერიტორიიდან

            1.მასპინძლი მცენარეების   შემოტანა  ქვეყნიდან, სადაც მავნე ორგანიზმი 
გავრცელებულია,  დასაშვებია  მხოლოდ  მაშინ, თუ:

ა) მასპინძელი მცენარეები წარმოშობილია ტერიტორიაზე, რომელიც 
გამომგზავნი ქვეყნის მცენარეთა დაცვის ეროვნული ორგანიზაციის მიერ 
ფიტოსანიტარიული ღონისძიებების საერთაშორისო სტანდარტის  ISPM N4-ის 
შესაბამისად გამოცხადებულია მავნე ორგანიზმისგან თავისუფალ ტერიტორიად;



ბ) მავნე ორგანიზმისგან თავისუფალ ტერიტორიის სტატუსი ეფუძნება ნიმუშის 
აღებისა და ლაბორატორიული შემოწმების საფუძველზე ჩატარებული ოფიციალური 
გამოკვლევების შედეგად, ამ წესის დანრთი N4-ში ჩამოთვლილი ერთ-ერთი ტესტის 
გამოყენებით ჩატარებულ გამოკვლევას;

გ) გათვალისწინებულია „მავნე ორგანიზმის სტატისტიკურად სანდო და 
რისკზე დაფუძნებული გამოკვლევების შესახებ იმპორტიორი ქვეყნის მცენარეთა 
დაცვის ეროვნული ორგანიზაციის სახელმძღვანელო“, ხოლო  გამოკვლევის დიზაინი 
და ნიმუშების აღების სქემა საკმარისი სანდოობით უზრუნველყოფს მავნე 
ორგანიზმის არსებობის დაბალი დონის გამოვლენას საკმარისი სანდოობით;

          დ) გამომგზავნი ქვეყნის  მცენარეთა  დაცვის  ეროვნულმა  ორგანიზაციამ 
წერილობით აცნობა  სააგენტოს, რომელიც თავის მხრივ აწვდის ინფორმაციას  
სამსახურს, აღნიშნული მავნე ორგანიზმისგან თავისუფალი ტერიტორიის 
დასახელება;

          ე)  ფიტოსანიტარულ სერტიფიკატში ჩაწერილია, რომ მცენარეებმა მათი 
სიცოცხლის მთელი ციკლი გაატარეს აღნიშნულ მავნე ორგანიზმისგან თავისუფალ 
ტერიტორიაზე;

          ვ) Coffea L.-ის, Lavandula angustifolia Mill.-ის, Lavandula dentata L.-ის, Lavandula x 
intermedia Emeric ex Loisel.-ის, Lavandula latifolia Medik.-ის, Lavandula stoechas L.-ის,  
Nerium oleander L.-ის, Olea europaea L.-ის, Polygala myrtifolia L.-ის, Prunus dulcis (Mill.) 
D.A.Webb-ის და Salvia rosmarinus Spenn.-ის თესლის გარდა, დარგვისთვის 
განკუთვნილი მცენარეები იზრდებოდა ისეთ ტერიტორიაზე, რომელსაც 
ყოველწლიურად ინსპექტირებას უტარებდა გამომგზავნი ქვეყნის მცენარეთა დაცვის 
ეროვნული ორგანიზაცია, რომელმაც რისკის დონიდან გამომდინარე, შესაბამის დროს 
აღნიშნულ მცენარეებზე მავნე ორგანიზმის არსებობის დადგენის მიზნით, მოახდინა 
ნიმუშის აღება, ლაბორატორიული შემოწმება ამ წესის დანართი N4-ში ჩამოთვლილი 
ტესტებით და ნიმუშის აღების ისეთი სქემის გამოყენებით, რომელიც სულ მცირე 80%-
იანი სანდოობით იძლევა დასნებოვნებული მცენარეების 1%-იანი არსებობის 
დადგენის შესაძლებლობას;

ზ) ქვეყანაში შემოსვლისას, მასპინძელი მცენარეები შემოწმებულია სამსახურის 
მიერ ამ წესის 37-ე   მუხლის შესაბამისად და მავნე ორგანიზმის არსებობა არ არის 
დადგენილი. 

მუხლი 33. ფიტოსანიტარიული რეგულირება, შეზღუდვები და კომპეტენციები



       1. სააგენტო განსაზღვრავს ფიტოსანიტარიულ კონტროლს დაქვემდებარებული 
საქონლის საქართველოში შემოტანის ფიტოსანიტარიულ  მოთხოვნებს.

       2. მავნე ორგანიზმის ქვეყნის ტერიტორიაზე შემოჭრისა და გავრცელების თავიდან 
აცილების მიზნით, სააგენტო, სამსახურთან მჭიდრო თანამშრომლობით, 
უფლებამოსილების ფარგლებში, შეზღუდავს ან დააწესებს სპეციალურ მკაცრ 
ფიტოსანიტარიულ კონტროლის ზომებს ამ წესის დანართი N3-ით „განსაზღვრული 
ზონები“ - დან,  ამ წესის დანართი N1 და დანართი N2-ით გათვალისწინებული  
მცენარეების საქართველოში შემოტანაზე.

          3. ფიტოსანიტარიულ სასაზღვრო-საკარანტინო კონტროლს საქართველოს 
საბაჟო საზღვარზე, სააგენტოს მიერ დადგენილი ფიტოსანიტარიული  მოთხოვნებისა 
და შეზღუდვების შესაბამისად, ახორციელებს სამსახური.

მუხლი  34.  მასპინძელი მცენარეების შემოტანა დასნებოვნებული ქვეყნის მავნე 
ორგანიზმისაგან თავისუფალი წარმოების ადგილი

1.მასპინძელი მცენარეები, რომლებიც წარმოშობილია სხვა ქვეყანაში სადაც 
ცნობილია მავნე ორგანიზმის არსებობა, შეიძლება შემოტანილი იქნეს ქვეყანაში 
მხოლოდ შემდეგი პირობების დაკმაყოფილების შემთხვევაში:

ა) მასპინძელი მცენარეები წარმოშობილია წარმოების ადგილზე, რომელიც 
გამომგზავნი ქვეყნის მცენარეთა დაცვის ეროვნული ორგანიზაციის მიერ, ამ წესის 35-ე 
მუხლის შესაბამისად ავტორიზებულია, როგორც მავნე ორგანიზმისგან  თავისუფალი;

ბ) გამომგზავნი ქვეყნის მცენარეთა დაცვის ეროვნულმა ორგანიზაციამ 
სააგენტოს, რომელიც თავის მხრივ აცნობებს სამსახურს, წერილობით აცნობა მავნე 
ორგანიზმისგან თავისუფალი საწარმოო ობიექტების სია და მათი მდებარეობა ქვეყნის 
ფარგლებში;

გ) მასპინძელ მცენარეებს თან ახლავს ფიტოსანიტარიული სერტიფიკატი, 
რომელშიც მითითებულია შემდეგი:

გ.ა) გრაფაში „დამატებითი დეკლარაცია“ მითითებულია, რომ მასპინძელი 
მცენარეები მთელი მათი საწარმოო ციკლის განმავლობაში წარმოებულია ერთ ან 
რამდენიმე წარმოების ადგილზე, რომლებიც სხვა ქვეყნის მცენარეთა დაცვის 
ეროვნული ორგანიზაციის მიერ ამ წესის 35-ე მუხლის შესაბამისად ავტორიზებულია, 
როგორც მავნე ორგანიზმისგან თავისუფალი და რომ მასპინძელი მცენარეები 
გადატანილია დახურულ კონტეინერებში ან შეფუთვაში, რაც უზრუნველყოფს, რომ 
მავნე ორგანიზმით დასნებოვნება მისი ვექტორების მეშვეობით შეუძლებელი იყოს;



გ.ბ) მავნე ორგანიზმისგან თავისუფალი წარმოების ადგილის  დასახელება ან 
კოდი; 

დ) ქვეყანაში შემოტანისას, მასპინძელი მცენარეები შემოწმებულია სამსახურის 
მიერ ამ წესის 37-ე მუხლის შესაბამისად და მავნე ორგანიზმის  არსებობა არ არის 
დადგენილი.

2. მასპინძელი მცენარეები, რომლებიც წარმოშობილია მესამე ქვეყანაში, სადაც 
ცნობილია მავნე ორგანიზმის არსებობა და რომლებიც მთელი საწარმოო ციკლის 
განმავლობაში in vitro პირობებში იყო მოყვანილი, ქვეყანაში შეიძლება შეტანილ იქნეს 
მხოლოდ შემდეგი პირობების დაკმაყოფილების შემთხვევაში:

ა ) ისინი აღმოცენებულია/გაზრდილია თესლიდან;

ბ) გამრავლებულია სტერილურ პირობებში დედა მცენარეებიდან, რომლებმაც 
მთელი სიცოცხლე გაატარეს მავნე ორგანიზმისგან თავისუფალ ტერიტორიაზე,  
შემოწმებულ  იქნა და აღმოჩნდა, რომ თავისუფალია მავნე ორგანიზმისგან;

გ) გამრავლებულია სტერილურ პირობებში დედა მცენარეებიდან, რომლებიც 
მოყვანილია ამ წესის 35-ე მუხლში მითითებული პირობების  შესაბამისად,  
შემოწმებულია და თავისუფალია მავნე ორგანიზმისგან;

დ) მოყვანილია წარმოების ადგილზე, რომელიც გამომგზავნი ქვეყნის 
მცენარეთა დაცვის ეროვნული ორგანიზაციის მიერ ამ წესის 35-ე მუხლის შესაბამისად 
ავტორიზებულია, როგორც მავნებლებისგან თავისუფალი;

ე) მავნე ორგანიზმისგან თავისუფალი წარმოების ადგილების დასახელება ან 
კოდი.

მუხლი 35. წარმოების ადგილების მავნე ორგანიზმისგან თავისუფალ წარმოების 
ადგილად ავტორიზაცია

წარმოების ადგილს  შეიძლება მიენიჭოს მავნე ორგანიზმისგან თავისუფალი 
წარმოების ადგილის ავტორიზაცია მხოლოდ იმ შემთხვევაში, თუ 
დაკმაყოფილებულია ყველა შემდეგი პირობა:

ა) წარმოების ადგილი სააგენტოს მიერ გამოცხადებულია მწერებისგან დაცულ 
და მავნე ორგანიზმისა და მისი ვექტორებისგან თავისუფალ ადგილად, თანახმად, 
შესაბამისი ფიტოსანიტარიული ზომების  საერთაშორისო სტანდარტებისა;

ბ) წარმოების ადგილზე, წლის შესაბამის დროს მიღებულ იქნა 
ფიტოსანიტარიული ზომები ვექტორის პოპულაციის წინააღმდეგ, მისი განვითარების 
ყველა ფაზაში, მავნე ორაგნიზმის ვექტორებისგან დაცვის მიზნით. 



ფიტოსანიტარიული ზომები მოიცავდა ბრძოლის ქიმიურ, ბიოლოგიურ ან მექანიკურ 
მეთოდებს, ადგილობრივი პირობების გათვალისწინებით;

გ) წარმოების ადგილი სააგენტოს მიერ ექვემდებარება ყოველწლიურად, სულ 
მცირე ორჯერ ინსპექტირებას, ყველაზე შესაფერის დროს; 

დ) გადაადგილებამდე, წარმოების ადგილზე წარმოშობილი მასპინძელი 
მცენარეები დაექვემდებარა მოლეკულურ დონეზე ლაბორატორიულ  შემოწმებას 
მავნე ორგანიზმის არსებობაზე, ამ წესის  დანართი N4-ში ჩამოთვლილი 
მოლეკულური ტესტის  და ისეთი შერჩევის სქემის გამოყენებით, რომელიც სულ 
მცირე  90%-იანი სანდოობით განსაზღვრავს დასნებოვნებული მცენარეების 1%-იან 
არსებობას;

ე) თუ ყოველწლიური შემოწმების დროს  სააგენტო გამოავლენს მავნე 
ორგანიზმის არსებობას ან დაზიანებას, როემლიც საფრთხეს უქმნის მავნე 
ორგანიზმებისგან თავისუფალი წარმოების ადგილის მწერებისგან დაცვის პირობებს, 
ის დაუყოვნებლივ გააუქმებს წარმოების ადგილის  ავტორიზაციას და დროებით 
შეაჩერებს მასპინძელი მცენარეების გადაადგილებას. 

თავი IX

ოფიციალური კონტროლი განსაზღვრული მცენარეების გადაადგილებასა და 
მასპინძელი მცენარეების  ქვეყანაში შემოტანაზე

მუხლი 36.  ქვეყანაში  განსაზღვრული მცენარეების გადაადგილების ოფიციალური 
კონტროლი

1. სააგენტო ატარებს სისტემატიურ ოფიციალურ კონტროლს განსაზღვრულ 
მცენარეებზე, რომლებიც გადაადგილდებიან დემარკირებული ტერიტორიის 
ფარგლებს გარეთ ან დასნებოვნებული ზონიდან ბუფერულ ზონაში.

2. ასეთი შემოწმებები უნდა ჩატარდეს სულ მცირე იმ ადგილებში,  სადაც 
განსაზღვრული მცენარეები ზონებიდან ბუფერულ ზონებში გადააქვთ.

3. აღნიშნული შემოწმებები უნდა მოიცავდეს თანმხლები დოკუმენტაციის 
შემოწმებას და განსაზღვრული მცენარეების იდენტიფიკაციას.

4. აღნიშნული შემოწმებები უნდა ჩატარდეს მიუხედავად განსაზღვრული 
მცენარეების დეკლარირებული წარმოშობისა, საკუთრებისა ან მათზე 
პასუხისმგებელი პირისა ან ორგანიზაციისა.

5. თუ ეს შემოწმების შედეგად გამოვლინდა, რომ არ არის დაცული ამ წესის 22-
ე - 26-ე მუხლებით გათვალისწინებული პირობები, სააგენტოს ზედამხედველობით, 



ნაკვეთის მფლობელი ფიზიკური ან იურიდიული პირის მიერ  დაუყოვნებლივ უნდა 
მოხდეს  შეუსაბამო მცენარეების განადგურება in situ, ან უახლოეს ლოკაციაზე,  
უსაფრთხოებისათვის საჭირო ყველა ზომის დაცვით, რათა თავიდან იქნეს 
აცილებული  მავნე ორგანიზმის, ასევე განსაზღვრულ მცენარეზე შესაძლოდ 
არსებული ვექტორების გავრცელება როგორც განადგურების პროცესში და  მის 
შემდეგ. 

მუხლი 37. ოფიციალური კონტროლი შემოტანისას

1.მასპინძელი მცენარეების ყველა პარტია, რომელიც ქვეყანაში შემოდის ყველა 
სხვა ქვეყნიდან, ექვემდებარება შემოწმებას  შემოსვლის სასაზღვრო კონტროლის 
პუნქტზე საქართველოს კანონმდებლობით დადგენილი წესის შესაბამისად.

2. მასპინძელი მცენარეები, რომლებიც წარმოშობილია იმ ქვეყნებიდან, სადაც 
გავრცელებულია მავნე ორგანიზმი, სამსახური ატარებს ინსპექტირებას, რომელიც 
მოიცავს განსაზღვრული მცენარეების პარტიიდან ნიმუშების აღებას და 
ლაბორატორიულ შემოწმებას, მავნე ორგანიზმის არარსებობის დასადასტურებლად, 
ISPM № 31-ის გათვალისწინებით და ნიმუშების აღების ისეთი სქემის გამოყენებით, 
რომელიც უზრუნველყოფს სულ მცირე 80 %-იანი სანდოობით დასნებოვნებული 
მცენარეების 1 %-იანი გავრცელების დონის გამოვლენას.

3. ამ წესის მე-2 პუნქტი არ ვრცელდება მასპინძელ მცენარეებზე, რომლებიც 
მთელი საწარმოო ციკლის განმავლობაში მოყვანილი იყო in vitro პირობებში  და 
სტერილურ პირობებში ტრანსპორტირება ხდება გამჭვირვალე კონტეინერებით. 

თავი X. ცნობიერების ამაღლება

მუხლი 37. ცნობიერების ამაღლების კამპანიები

1. სააგენტო და საბაჟო ვალდებული არიან,  ინფორმაცია მიაწოდონ 
საზოგადოებას, მოგზაურებს, პროფესიონალ და საერთაშორისო გადამზიდავებს მავნე 
ორგანიზმის მიერ შექმნილი საფრთხის შესახებ. ინფორმაცია საჯაროდ უნდა იყოს 
ხელმისაწვდომი,  მათ შორის მათ  ვებგვერდებზე.

2. დემარკირებულ არეალებში სააგენტო უზრუნველყოფს საზოგადოების 
ინფორმირებას მავნე ორგანიზმის საფრთხისა და მისი გავრცელების თავიდან 
ასაცილებლად მიღებული ზომების შესახებ. მოსახლეობამ და შესაბამისმა 
ოპერატორებმა უნდა იცოდნენ დემარკირებული ტერიტორიის, დასნებოვნებული და 
ბუფერული ზონების ზუსტი საზღვრები.  სააგენტო აცნობებს შესაბამის ოპერატორებს 



ამ წესის მე-11 - მე-17 მუხლებით გათვალისწინებული ვექტორის წინააღმდეგ 
გასატარებელი ზომების შესახებ.

თავი XI. გარდამავალი და დასკვნითი დებულებები

მუხლი 38. ანგარიშგება

1. სააგენტო ყოველწლიურად, 30 აპრილამდე, ამზადებს და საქართველოს გარემოს 
დაცვისა და სოფლის მეურნეობის სამინისტროს წარუდგენს ანგარიშს გასულ წელს 
გატარებული ფიტოსანიტარული ზომების შესახებ.

2. დემარკირებულ ტერიტორიაზე განხორციელებული  
მონიტორინგის/ინსპექტირების შედეგები აისახება  სააგენტოს მიერ შემუშავებული 
წლიური ანგარიშის ფორმაში.

3. „მავნე ორგანიზმის გამოკვლევის ბარათი“-ს ფორმას შეიმუშავებს სააგენტო.

3. მავნე ორგანიზმის ახალი კერის იდენტიფიცირების შესახებ სააგენტო 
დაუყოვნებლივ განათავსებს ინფორმაციას სააგენტოს ვებგვერდზე. 

მუხლი 39. კანონმდებლობის შესაბამისობა

საქართველოს შესაბამისი უწყებები უზრუნველყოფენ არსებული ნორმატიული 
აქტების მოყვანას შესაბამისობაში ამ ტექნიკურ რეგლამენტთან.

დანართი N1

მცენარეების სია, რომლებიც მიმღებია მავნე ორგანიზმის ერთი ან მეტი ქვესახეობის 
მიმართ („მასპინძელი მცენარეები“)

Acacia Mill.
Acer L.



Adenocarpus lainzii (Castrov.) Castrov.
Albizia julibrissin Durazz. 
Alnus rhombifolia Nutt. 
Amaranthus retroflexus L. 
Ambrosia L.
Ampelopsis arborea (L.) Koehne 
Ampelopsis brevipedunculata (Maxim.) Trautv. 
Ampelopsis cordata Michx. 
Anthyllis barba-jovis L.
Anthyllis hermanniae L. 
Arbutus unedo L.
Argyranthemum frutescens (L.) Sch.Bip.
Artemisia L.
Asparagus acutifolius L.
Athyrium filix-femina (L.) Roth
Baccharis L.
Berberis thunbergii DC.
Brassica L.
Calicotome spinosa (L.) Link 
Calicotome villosa (Poiret) Link 
Callicarpa americana L. 
Callistemon citrinus (Curtis) Skeels 
Calluna vulgaris (L.) Hull 
Calocephalus brownii (Cass.) F.Muell.
Carya Nutt.
Castanea sativa Mill.
Catharanthus roseus (L.) G.Don
Celtis occidentalis L. 
Cercis canadensis L.
Cercis occidentalis Torr. 
Cercis siliquastrum L.
Chamaecrista fasciculata (Michx.) Greene 
Chenopodium album L.
Chionanthus L.
x Chitalpa tashkentensis T. S. Elias & Wisura 
Cistus L.
Citrus L.



Clematis cirrhosa L. 
Clematis vitalba L.
Coelorachis cylindrica (Michx.) Nash Coffea 
Coffea L.
Conium maculatum L. 
Convolvulus cneorum L.  
Coprosma repens A.Rich. 
Cornus sanguinea L.
Coronilla L.
Cortaderia selloana (Schult. & Schult.f.) Asch. & Graebn
Cyperus eragrostis Lam. 
Cytisus Desf.
Digitaria Haller
Dimorphotheca ecklonis (DC.) Norl
Dimorphotheca fruticosa (L.) Norl.
Diospyros kaki L.f. 
Dittrichia viscosa (L.) Greuter
Diplocyclos palmatus (L.) C.Jeffrey 
Dodonaea viscosa (L.) Jacq. 
Echium plantagineum L.
Elaeagnus angustifolia L.
Elaeagnus x submacrophylla Servett.
Encelia farinosa A.Gray ex Torr.
Eremophila maculata (Ker Gawler) F. von Müller.
Erica cinerea L.
Erigeron L.
Eriocephalus africanus L.
Erodium moschatum (L.) L’Hérit.  
Erysimum L.
Euphorbia chamaesyce L. 
Euphorbia terracina L. 
Euryops chrysanthemoides (DC.) B.Nord 
Euryops pectinatus (L.) Cass. 
Fagus crenata Blume 
Fallopia japonica (Houtt.) Ronse Decr. 
Fatsia japonica (Thunb.) Decne. & Planch. 
Ficus carica L. 



Frangula alnus Mill. 
Fraxinus L.
Gazania rigens (L.) Gaertn
Genista L.
Ginkgo biloba L. 
Gleditsia triacanthos L. 
Grevillea juniperina Br. 
Grevillea rosmarinifolia A. Cunn.
Hebe Comm. Ex Juss
Helianthus L.
Helichrysum Mill.
Heliotropium europaeum L. 
Hemerocallis L.
Hevea brasiliensis (Willd. Ex A.Juss.) Müll.Arg. 
Hibiscus L.
Humulus scandens (Lour.) Merr. 
Hypericum androsaemum L.
Hypericum perforatum L.
Ilex aquifolium L. 
Ilex vomitoria Sol. Ex Aiton 
Iva annua L. 
Jacaranda mimosifolia D. Don 
Jacobaea maritima (L.) Pelser & Meijden
Juglans L.
Juniperus ashei J. Buchholz 
Koelreuteria bipinnata Franch. 
Lagerstroemia 
Laurus nobilis L. 
Lavandula L.
Lavatera cretica  L.
Ligustrum lucidum W.T.Aiton.
Liquidambar styraciflua L. 
Lonicera implexa Soland.
Lonicera japonica Thunb. 
Lonicera periclymenum L.
Lupinus aridorum McFarlin ex Beckner
Lupinus villlosus Willd.



Magnolia grandiflora L. 
Magnolia x soulangeana Soul.-Bod
Mallotus paniculatus (Lam.) Müll.Arg. 
Medicago arborea L. 
Medicago sativa L. 
Mentha suaveolens Ehrh.
Metrosideros Banks ex Gaertn.
Mimosa L.
Modiola caroliniana (L.) G. Don 
Morus L.
Myoporum insulare R. Br. 
Myoporum laetum G. Forst
Myrtus communis L. 
Nandina domestica Murray 
Neptunia lutea (Leavenw.) Benth. 
Nerium oleander L. 
Olea L.
Parthenocissus quinquefolia (L.) Planch. 
Paspalum dilatatum Poir. 
Pelargonium L’Hér. Ex Aiton
Perovskia abrotanoides Kar.
Persea americana Mill. 
Phagnalon saxatile (L.) Cass. 
Phillyrea angustifolia L. 
Phillyrea latifolia L. 
Phlomis fruticosa L.
Phlomis italica L.
Phoenix reclinata Jacquin
Phoenix roebelenii O’Brien
Pinus taeda L. 
Pistacia vera L. 
Plantago lanceolata L. 
Platanus L.
Pluchea odorata (L.) Cass. 
Polygala grandiflora Wight
Polygala myrtifolia L. 
Prunus L. 



Psidium L.
Pteridium aquilinum (L.) Kuhn
Pyracantha coccinea M. Roem.
Pyrus L.
Quercus L.
Ratibida columnifera (Nutt.) Wooton & Standl. 
Retama monosperma (L.) Boiss.
Rhamnus alaternus L.
Rhus L.
Robinia pseudoacacia L. 
Rosa L.
Rubus  L.
Ruta chalapensis  
Ruta graveolens L.
Salvia apiana Jeps.
Salvia mellifera Greene 
Salvia officinalis L.
Salvia rosmarinus Spenn.
Sambucus L.
Santolina chamaecyparissus L. 
Santolina magonica (O.Bolòs, Molin. & P.Monts.) Romo
Sapindus saponaria L.
Sassafras ex Nees
Scabiosa atropurpurea var. maritima L.
Senecio inaequidens DC.
Setaria magna Griseb. 
Solidago fistulosa Mill. 
Solidago virgaurea L. 
Sorghum halepense (L.) Pers. 
Spartium L.
Stewartia pseudocamellia Maxim.
Strelitzia reginae Aiton 
Streptocarpus Lindl.
Symphyotrichum divaricatum (Nutt.) G.L.Nesom
Syringa vulgaris L.
Symphyotrichum divaricatum (Nutt.) G.L.Nesom
Teucrium capitatum L.



Thymus vulgaris L.
Trifolium repens L. 
Ulex L.
Ulmus L.
Vaccinium L.
Viburnum tinus L.
Vinca L.
Vitex agnus-castus L.
Vitis L.
Westringia fruticosa (Willd.) Druce
Westringia glabra R.Br. 
Xanthium strumarium L.

დანართი N2

მცენარეების სია, რომლებიც მიმღებია მავნე ორგანიზმის განსაზღვრული 
ქვესახეობების მიმართ („განსაზღვრული მცენარეები“)

Xylella fastidiosa-ს ქვესახეობა fastidiosa-ს მიმართ მიმღები განსაზღვრული მცენარეები

Acer L.
Ambrosia artemisiifolia L.
Calicotome spinosa (L.) Link
Cercis occidentalis Torr.
Cistus monspeliensis L.
Citrus limon (L.) Osbeck
Citrus paradisi Macfad.
Citrus reticulata Blanco
Citrus sinensis (L.) Osbeck
Coffea L.
Elaeagnus angustifolia L.
Erysimum L.
Ficus carica L.
Fraxinus angustifolia Vahl
Genista lucida L.
Juglans regia L.
Liquidambar styraciflua L.
Lupinus aridorum McFarlin ex Beckner
Magnolia grandiflora L.



Medicago sativa L.
Metrosideros Banks ex Gaertn.
Morus L.
Myrtus communis L.
Nerium oleander L.
Pelargonium graveolens L’Hér.
Pluchea odorata (L.) Cass.
Polygala myrtifolia L.
Prunus L.
Psidium L.
Quercus ilex L.
Rhamnus alaternus L.
Rubus ideaus L.
Rubus rigidus Sm.
Rubus ursinus Cham. & Schldl.
Ruta chalepensis L.
Salvia rosmarinus Spenn.
Sambucus L.
Spartium junceum L.
Strelitzia reginae Aiton
Streptocarpus Lindl.
Teucrium capitatum L.
Ulex europaeus L.
Ulmus americana L.
Vaccinium corymbosum L.
Vinca L.
Vitis L.

Xylella fastidiosa-ს ქვესახეობა multiplex-ის მიმართ მიმღები განსაზღვრული 
მცენარეები

Acacia Mill.
Acer granatense Boiss.
Acer griseum (Franch.) Pax
Acer pseudoplatanus L.
Acer rubrum L.



Adenocarpus lainzii (Castrov.) Castrov.
Alnus rhombifolia Nutt.
Ambrosia L.
Ampelopsis cordata Michx.
Anthyllis barba-jovis L.
Anthyllis hermanniae L.
Arbutus unedo L.
Argyranthemum frutescens (L.) Sch.Bip.
Artemisia L.
Asparagus acutifolius L.
Athyrium filix-femina (L.) Roth
Baccharis halimifolia L.
Berberis thunbergii DC.
Calicotome spinosa (L.) Link
Calicotome villosa (Poir.) Link
Callistemon citrinus (Curtis) Skeels
Calluna vulgaris (L.) Hull
Calocephalus brownii (Cass.) F.Muell
Carya Nutt.
Castanea sativa Mill.
Celtis occidentalis L.
Cercis canadensis L.
Cercis occidentalis Torr.
Cercis siliquastrum L.
Chenopodium album L.
Chionanthus L.
Cistus L.
Clematis cirrhosa L.
Clematis vitalba L.
Clinopodium nepeta (L.) Kuntze
Convolvulus cneorum L.
Coprosma repens A.Rich.
Cornus sanguinea L.
Coronilla L.
Cytisus Desf.
Dimorphotheca ecklonis (DC.) Norl.
Dimorphotheca fruticosa (L.) Norl
Dittrichia viscosa (L.) Greuter
Dodonaea viscosa (L.) Jacq.



Echium plantagineum L.
Elaeagnus angustifolia L.
Elaeagnus x submacrophylla Servett.
Encelia farinosa A.Gray ex Torr.
Erica cinerea L.
Erigeron L.
Eriocephalus africanus L.
Erodium moschatum (L.) L’Hérit.
Euryops chrysanthemoides (DC.) B.Nord.
Euryops pectinatus (L.) Cass.
Fallopia japonica (Houtt.) Ronse Decr.
Ficus carica L.
Frangula alnus Mill.
Fraxinus L.
Gazania rigens (L.) Gaertn.
Genista L.
Ginkgo biloba L.
Gleditsia triacanthos L.
Grevillea juniperina Br.
Grevillea rosmarinifolia A. Cunn.
Hebe Comm. Ex Juss.
Helianthus L.
Helichrysum Mill.
Hibiscus syriacus L.
Hypericum androsaemum L.
Hypericum perforatum L.
Ilex aquifolium L.
Iva annua L.
Jacobaea maritima (L.) Pelser & Meijden
Koelreuteria bipinnata Franch.
Lagerstroemia L.
Laurus nobilis L.
Lavandula L.
Lavatera cretica L.
Liquidambar styraciflua L.
Lonicera implexa Soland.
Lonicera japonica Thunb.
Lonicera periclymenum L.
Lupinus aridorum McFarlin ex Beckner



Lupinus villosus Willd.
Magnolia grandiflora L.
Magnolia x soulangeana Soul.-Bod.
Medicago arborea L.
Medicago sativa L.
Mentha suaveolens Ehrh.
Metrosideros Banks ex Gaertn.
Myoporum laetum G.Forst.
Myrtus communis L.
Nerium oleander L.
Olea L.
Pelargonium L’Hér. Ex Aiton
Perovskia abrotanoides Kar.
Phagnalon saxatile (L.) Cass.
Phillyrea angustifolia L.
Phlomis fruticosa L.
Phlomis italica L.
Pistacia vera L.
Plantago lanceolata L.
Platanus L.
Polygala grandiflora Wight
Polygala myrtifolia L.
Prunus L.
Pteridium aquilinum (L.) Kuhn
Quercus L.
Ratibida columnifera (Nutt.) Wooton & Standl.
Retama monosperma (L.) Boiss.
Rhamnus alaternus L.
Robinia pseudoacacia L.
Rosa L.
Rubus L.
Ruta graveolens L.
Salvia mellífera Greene
Salvia officinalis L.
Salvia rosmarinus Spenn.
Sambucus L.
Santolina chamaecyparissus L.
Santolina magonica (O.Bolòs, Molin. & P.Monts.) Romo
Sapindus saponaria L.



Scabiosa atropurpurea var. Maritima L.
Senecio inaequidens DC.
Solidago virgaurea L.
Spartium L.
Strelitzia reginae Aiton
Syringa vulgaris L.
Ulex L.
Ulmus L.
Vaccinium L.
Viburnum tinus L.
Vinca L.
Vitex agnus-castus L.
Westringia fruticosa (Willd.) Druce
Xanthium strumarium L.

Xylella fastidiosa-ს ქვესახეობა pauca-ს მიმართ მიმღები განსაზღვრული მცენარეები

Acacia Mill.
Amaranthus retroflexus L.
Asparagus acutifolius L.
Catharanthus roseus (L.) G.Don
Chenopodium album L.
Cistus albidus L.
Cistus creticus L.
Citrus L.
Coffea L.
Dimorphotheca fruticosa (L.) Norl.
Dodonaea viscosa (L.) Jacq.
Elaeagnus angustifolia L.
Eremophila maculata (Ker Gawler) F. von Müller
Erigeron L.
Euphorbia chamaesyce L.
Euphorbia terracina L.
Genista hirsuta Vahl.
Grevillea juniperina Br.
Hebe Comm. Ex Juss.
Heliotropium europaeum L.
Hibiscus L.



Laurus nobilis L.
Lavandula L.
Myoporum insulare R.Br.
Myrtus communis L.
Nerium oleander L.
Olea europaea subsp. Sylvestris (Mill.) Rouy
Pelargonium L’Hér. Ex Aiton
Phillyrea latifolia L.
Pistacia vera L.
Polygala myrtifolia L.
Prunus L.
Rhamnus alaternus L.
Salvia rosmarinus Spenn.
Spartium junceum L.
Thymus vulgaris L.
Ulex parviflorus Pourr.
Vinca minor L.
Westringia fruticosa (Willd.) Druce
Westringia glabra R.Br.

დანართი N3

განსაზღვრული  ზონები

(განსაზღვრული ზონების განახლება უნდა მოხდეს პერიოდულად და 30 აპრილამდე და განთავსდეს 
სააგენტოს ვებგვერდზე  www.nfa.gov.ge)

ნაწილი „A“

იტალიის დასნებოვნებული ზონა

http://www.nfa.gov.ge/


ლეჩეს პროვინცია 

ბრინდიზის პროვინცია 

ტარანტოს პროვინციაში მდებარე მუნიციპალიტეტები:

 ავეტრანა 
 კაროზინო 
 კრისპიანო 
 ფაჯანო 
 ფასანო 
 ფრაგანიანო 
 გროტალიე 
 ლეპორანო 
 ლიცანო 
 მანდურია 
 მარტინა ფრანკა 
 მარუჯო 
 მონტეიაზი 
 მონტემეზოლა 
 მონტეპარანო 
 პულსანო 
 როკაფორცატა 
 სან-ჯორჯო-იონიკო 
 სან-მარცანო-დი-სან-ჯუზეპე 
 სავა 
 სტატე 
 ტარანტო 
 ტორიჩელა

ბარის პროვინციაში მდებარე მუნიციპალიტეტები:

 ალბერობელო 
 კასტელანა-გროტე 
 ლოკოროტონდო 
 მონოპოლი 
 პოლინიანო-ა-მარე 
 პუტინიანო

ნაწილი „B“



საფრანგეთის დასნებოვნებული ზონა:

 კორსიკის რეგიონი 

ნაწილი „C“
ესპანეთის დასნებოვნებული ზონა 

 ბალეარის კუნძულების ავტონომიური გაერთიანება 

ნაწილი „D“
პორტუგალიის დასნებოვნებული ზონა

 პორტოს რეგიონი 

ეშპინიოს მუნიციპალიტეტის  ადმინისტრაციულ-ტერიტორიული ერთეულის 
(ფრეგეზიების) ნაწილი:

 ანტა-ე-გეტიმ 
 ეშპინიუ 
 სილვალდე 

გონდომარის მუნიციპალიტეტის ადმინისტრაციულ-ტერიტორიული ერთეულები 
(ფრეგეზიები):

 ბაგიმ-დუ-მონტი (რიუ-ტინტუ) 
 ფანზერეში და სან-პედრუ-და-კოვა 
 ფოში-დუ-სოუზა და კოველუ 
 მელრეში და მედაში
  რიუ-ტინტუ

მაიას მუნიციპალიტეტის ადმინისტრაციულ-ტერიტორიული ერთეულის  
(ფრეგეზიის) ნაწილი:

 პედროუზუში
მატოზინიუშის მუნიციპალიტეტის ადმინისტრაციულ-ტერიტორიული 

ერთეულების (ფრეგეზიების) ნაწილი:

 კუშტოიაში, ლესა-დუ-ბალიუ და გიფოინში 
 სან-მამედე-დე-ინფეშტა და სენიორა-და-ორა 



პორტოს მუნიციპალიტეტის ადმინისტრაციულ-ტერიტორიული ერთეულები 
(ფრეგეზიები):

 ბონფინი 
 კამპანია
 სედოფეიტა, 
 ილდეფონსუ, 
 სე, 
 მირაგაია, 
 ნიკოლაუ, 
 ვიტორია 
 პარანიუში 

პორტოს მუნიციპალიტეტში მდებარე ადმინისტრაციულ-ტერიტორიული 
ერთეულები (ფრეგეზიები):

 ალდუარი, ფოში-დუ-დოურუ და ნევოგილდე 
 ლორდელუ-დუ-ოურუ და მასარელუში 
 რამალდე

სანტა-მარია-და-ფეირას მუნიციპალიტეტში მდებარე ადმინისტრაციულ-
ტერიტორიული ერთეულები (ფრეგეზიები):

 არგონსილიე 
 ფიაინში 
 ნოგეირა-და-რეგედოურა 
 სანგედუ 

სანტა-მარია-და-ფეირას მუნიციპალიტეტში მდებარე შემდეგი ადმინისტრაციულ-
ტერიტორიული ერთეულების (ფრეგეზიების) ნაწილი:

 კალდაშ-დე-სან-ჟორჟი და პიჟეირუში 
 კანედუ, ვალი და ვილა-მაიორი 
 ლობაუ, ჟიაუ, ლოურედუ და გიზანდი 
 ლოუროზა 
 მოზელუში 
 სანტა-მარია-დე-ლამაში 
 სან-ჟუან-დე-ვერი
 სან-პაიუ-დე-ოლეირუში



ვილა-ნოვა-დე-გაიას მუნიციპალიტეტი:

 ყველა ადმინისტრაციულ-ტერიტორიული ერთეული (ფრეგეზია)

დანართი N4

Xylella fastidiosa-ს  და მისი ქვესახეობების იდენტიფიკაციის ტესტები

A. Xylella fastidiosa-ის არსებობის სკრინინგისა და იდენტიფიკაციის ტესტები

1. რეალურ დროში პოლიმერაზული ჯაჭვური რეაქცია (PCR) ჰარპერის და სხვ. (2010; 
და 2013) მიერ შემუშავებული პრაიმერების საფუძველზე;

2. მარყუჟით განპირობებული იზოთერმული ამპლიფიკაცია (LAMP) ჰარპერის და 
სხვ. (2010; 2013) მიერ შემუშავებული პრაიმერების საფუძველზე;

3. რეალურ დროში პოლიმერაზული ჯაჭვური რეაქცია (PCR) ოუიანგის და სხვ. (2013) 
მიერ შემუშავებულის საფუძველზე;

4. ჩვეულებრივი პოლიმერაზული ჯაჭვური რეაქცია (PCR) მინსავაგეს და სხვ. (1994) 
საფუძველზე.

B. Xylella fastidiosa-ს ქვესახეობების იდენტიფიკაციის მოლეკულური ტესტები

1. ყველა ქვესახეობის განსაზღვრა მრავლობითი ლოკუსების სეკვენირება-
ტიპირებით (MLST) იუანის და სხვ., (2010) მიხედვით. 

2. Fastidiosa, multiplex და sandyi ქვესახეობების განსაზღვრა პოლიმერაზული 
ჯაჭვური რეაქციით (PCR) ჰერნანდეზ-მარტინეზი და სხვ., (2006) მიხედვით.

3. ქვესახეობა pauca-ს განსაზღვრა პოლიმერაზული ჯაჭვური რეაქციით (PCR) 
პულერის და ჰარტუნგის (1995) მიხედვით.

4. ყველა ქვესახეობის განსაზღვრა რეალურ დროში პოლიმერაზული ჯაჭვური 
რეაქციით (PCR) დუპას და სხვ. (2019)  მიხედვით.



5. ყველა ქვესახეობის განსაზღვრა რეალურ დროში პოლიმერაზული ჯაჭვური 
რეაქციით (PCR) ჰოდგეტსის და სხვ. (2021) მიხედვით.

განმარტებითი ბარათისთვის

საქართველოს მთავრობის დადგენილების პროექტი: „ტექნიკური რეგლამენტი -  
Xylella fastidiosa (Wells et al.) - ს ქვეყანაში შემოჭრისა და გავრცელების თავიდან 
აცილების სალიკვიდაციო ღონისძიებები“ შემუშავებულია კომისიის 2020 წლის 14 
აგვისტოს დამნერგავი რეგულაცია 2020/1201-ის საფუძველზე, რომელიც ადგენს  
Xylella fastidiosa-ს ევროკავშირში შემოჭრისა და მისი  კავშირის ფარგლებში 
გავრცელების პრევენციის მიზნით გასატარებელ ზომებს (Commission Implementing 
Regulation (EU) 2020/1201 of 14 August 2020 as regards measures to prevent the introduction 
into and the spread within the Union of Xylella fastidiosa).

ამ წესის მიღებით  მოხედება საკარანტინო მავნე ორგანიზმის Xylella fastidiosa 
(Wells et al.)-ს  ქვეყანაში შემოჭრისა და გავრცელების თავიდან აცილება, სათანადო 
სალიკვიდაციო ღონისძიებების გატარებით.


